
Հաշվեքննության հիմքը

	Հաշվեքննիչ պալատի 2022 թվականի ապրիլի 22-ի  թիվ 97-Ա  որոշում։


	Հաշվեքննության օբյեկտը

	ՀՀ տարածքային կառավարման և ենթակառուցվածքների նախարարություն։


	Հաշվեքննության առարկան

	Հայաստանի Հանրապետության տարածքային կառավարման և ենթակառուցվածքների նախարարության Կովկասյան էլեկտրահաղորդման  ցանցի վարկային և դրամաշնորհային ծրագրեր 


	Հաշվեքննության առարկայի չափանիշները

	ՀՀ տարածքային կառավարման և ենթակառուցվածքների նախարարության կանոնադրություն
Վարկային և ծրագրային համաձայնագիր «ԿԷՑ I» Հայաստան-Վրաստան հաղորդիչ գիծ/ենթակայաններ BMZ ID: 2007 66 352
Վարկային և ծրագրային համաձայնագիր «ԿԷՑ I» Հայաստան-Վրաստան հաղորդիչ գիծ/ենթակայաններ BMZ ID: 2012 66 949 Վարկ: 26977
Վարկային և ծրագրային համաձայնագիր «ԿԷՑ III (Ծրագրի փուլ 2)» Հայաստան-Վրաստան հաղորդիչ գիծ/ ենթակայաններ BMZ ID: 2014 68 735 Վարկ ID՝27523
Ֆինանսական պայմանագիր Հայաստանի Հանրապետության և Եվրոպական ներդրումային բանկի միջև
ՀՀ վարչապետի 08.02.2000թ. թիվ 44 որոշում (ուժը կորցրել է ՀՀ վարչապետի 29.03.2022թ. թիվ 313-Ա որոշմամբ)
ՀՀ կառավարության 26.11.2020թ. թիվ 1861-Ա որոշում
 ՀՀ կառավարության 2022թ. բյուջետային ուղերձ:



	Հաշվեքննությունն 
ընդգրկող ժամանակաշրջանը

	2018 թվականի հոկտեմբերի 1-ից մինչև 2021 թվականի դեկտեմբերի 30-ը ներառյալ։

	Հաշվեքննության կատարման ժամկետը

	2022 թվականի հունիսի 1-ից 2023թ. փետրվարի 28-ը  ներառյալ։


	Հաշվեքննության մեթոդաբանությունը

	Հաշվեքննությունն իրականացվել է Հաշվեքննիչ պալատի «Կա-տարողականի հաշվեքննության մեթոդաբանության» համաձայն՝ հիմնված «ISSAI 100 - Հանրային հատվածում աուդիտի հիմնարար սկզբունքները» և «ISSAI 300 - Կատարողականի աուդիտի սկզբունքները» աուդիտի բարձրագույն մարմինների միջազգային ստանդարտների վրա:

Իրականացվել է կատարողականի հաշվեքննություն, որի ընթացքում կիրառվել են զննման, հարցման, արտաքին հաստատման և վերլուծական ընթացակարգերը։ Հաշվեքննությունն իրականացվել է համակարգին և արդյունքին միտված մոտեցումներով:

Հաշվեքննության գործընթացը փաստաթղթավորվել է, հաշվեքննողների կողմից կազմվել է հաշվեքննության արձանագրություն, որը սահմանված կարգով ներկայացվել է հաշվեքննության օբյեկտին: Հաշվեքննության օբյեկտից Հաշվեքննիչ պալատի մասին ՀՀ օրենքի 35-րդ հոդվածի 3-րդ մասի համաձայն առարկություններ և բացատրություններ 10 օրվա ընթացքում չի ներկայացվել:


	Հաշվեքննությունն իրականացրած կառուցվածքային ստորաբաժանում

	Հաշվեքննությունն իրականացվել է Հաշվեքննիչ պալատի վեցերորդ վարչության կողմից, որի աշխատանքները համակարգել է Հաշվեքննիչ պալատի անդամ Կարեն Առուստամյանը։

ՀԱՊԱՎՈՒՄՆԵՐԻ ՑԱՆԿ

ՀՀ ՏԿԵՆ – ՀՀ տարածքային կառավարման և ենթակառուցվածքների նախարարություն
ԳԴՀ -  Գերմանիայի Դեմոկրատական Հանրապետություն
ՎՎԲ - Վերականգնման վարկերի բանկ (ՎՎԲ/KfW)
ԵՆԲ- Եվրոպական ներդրումների բանկ
ԿԷՑ – Կովկասյան էլեկտրահաղորդման ցանց
ՄՓՓ - Մրցութային փաստաթղթերի փաթեթներ
ՓԴԾ - Փաստաթղթերի դիտարկման ծանուցում
ԷՀՕ - Էլեկտրական համակարգերի օպերատոր
ԷԷՀՕ - Էլեկտրաէներգետիկական համակարգի օպերատոր
ՆԳՀ - Նախաորակավորման գնահատման հաշվետվություններ
ՆՓՓ – Նախաորակավորման փաստաթղթերի փաթեթ
ՀՆԳ – Հարևանության ներդրումային գործիք
ԲԼՀՀ – Բարձր լարման հաստատուն հոսանք
ՀԾԿՀ - Հանրային ծառայությունները կարգավորող հանձնաժողով
Մվտ – Մեգավատ
Կվ - Կիլովոլտ

Կովկասյան էլեկտրահաղորդման  ցանցի վարկային և դրամաշնորհային ծրագրերի նպատակն է (այսուհետ՝ Ծրագրեր) ապահովել էլեկտրաէներգիայի միջսահմանային փոխանակում Հարավային Կովկասում՝ միացնելով հայկական և վրացական էներգահամակարգերը 500/400/220կՎ բարձր լարման հաստատուն հոսանքի փոխակերպիչ կայանի միջոցով։
	Ծրագրերի վերջնական ներդրման արդյունքում նախատեսվում է Հայաստան-Վրաստան էլեկտրաէներգիայի փոխանակման հզորությունը ներկայիս 200 ՄՎտ-ից հասցնել 1050 ՄՎտ-ի, ինչը Իրան-Հայաստան 400կՎ երրորդ էլեկտրահաղորդման գծի շահագործմամբ էլեկտրաէներգիայի 1000 Մվտ փոխհոսքերի պարագայում կապահովի Վրաստանի և Իրանի էներգահամակարգերի հետ Հայաստանի Հանրապետության էներգահամակարգի զուգահեռ աշխատանքի հուսալիությունը և կայունությունը, ինչպես նաև Հայաստանի Հանրապետության էներգետիկ անվտանգությունը՝ նպաստելով հյուսիս-հարավ՝ Ռուսաստան–Վրաստան–Հայաստան-Իրան քառակողմ տարածաշրջանային փոխշահավետ համագործակցության զարգացմանը:	
 	Հաշվեքննիչ պալատի կողմից իրականացված հաշվեքննության արդյունքները վկայում են, որ Ծրագրերի նպատակին հասնելու հարցում անորոշությունը ՀՀ էներգետիկ անվտանգության ապահովման տեսանկյունից ռիսկեր է ստեղծում: Ծրագրերի մեկնարկը, գլխավոր կապալառուների մրցույթի հայտարարումը, մրցույթային փաթեթները նախաորակավորված հայտատուներին տրամադրումը չի իրականացվել, ինչը նպատակային արդյունավետության սկզբունքի չպահպանման հիմք է: Իսկ հաշվեքննությամբ արձանագրված 823,320.86 հազ. դրամ պարտավորավճարը և վարկի մասհանման վերջնաժամկետի երկարաձգման համար 173,675.7 հազ. դրամ հատուցման վճարը՝ ծախսային արդյունավետության սկզբունքի չպահպանման հիմք է:
Ծրագրի երկարաձգումը արդեն իսկ ռիսկեր է առաջացնում  Ընկերության ֆինանսական կայունության, հաշվեքննությամբ արձանագրված արդյունքներով պայմանավորված Ծրագրի թանկացման, ինչպես նաև սակագների ծանրաբեռնվածության  հետ կապված:
	Հաշվեքննիչ պալատը, արձանագրված խնդիրների լուծմանը նպաստելու նպատակով ՀՀ տարածքային կառավարման և ենթակառուցվածքների նախարարությանը ներկայացրել է առաջարկություններ::

ՀՀ կառավարության 2010թ. հունվարի 21-ի թիվ 28-Ն որոշմամբ հաստատվել է Հայաստան-Վրաստան 400 կՎ լարման էլետրահաղորդման գծի ՀՀ տարածքով անցնող ծրագիրը:
ՀՀ կառավարության 2013թ. մայիսի 16-ի թիվ 19 արձանագրային որոշմամբ հավանության է արժանացել ՀՀ և ՎՎԲ միջև ֆինանսավորման համաձայնագիրը: 
Ծրագրի իրականացման ընթացքի քննարկումներն ամփոփվել են ՀՀ վարչապետի մոտ 2019թ. հոկտեմբերի 30-ին տեղի ունեցած խորհրդակցության ժամանակ, որտեղ հավանություն է տրվել ՀՀ տարածքային կառավարման և ենթակառուցվածքների նախարարության առաջարկին, այն է՝ Ծրագրի իրականացումը շարունակել արդեն իսկ կնքված վարկային և դրամաշնորհային համաձայնագրերով նախատեսված տեխնիկական լուծումներով՝ ընթացիկ մրցութային գործընթացների դադարեցման և երեք լոտով նոր մրցույթների նախաձեռնման տարբերակով:
ՎՎԲ Բանկի կողմից ֆինանսավորվող «ԿԷՑ» ծրագրի շրջանակներում FICHTNER GmbH ընկերության կողմից «ԲԷՑ» ՓԲ ընկերության բոլոր երեք լոտերով կառուցման նպատակով գլխավոր կապալառուների ընտրության համար պատրաստված ՄՓՓ-ների նախագծային տարբերակները լրամշակելու և վերջնականացնելու նպատակով 2022թ. փետրվարի 14-22-ը և ապրիլի 19-29-ը կայացել են հանդիպումներ: 2022թ. ապրիլի 22-ին լրամշակված տարբերակները ներկայացվել են Ընկերության հաստատմանը, որոնք դիտարկելուց հետո Ընկերությունը 2022թ. մայիսի 17-ին սահմանված կարգով ներկայացրել է Բանկի հաստատմանը[footnoteRef:1]: [1:  https://mtad.am/pages/passports  ԷՆԵՐԳԵՏԻԿ ՈԼՈՐՏԻ ՎԱՐԿԱՅԻՆ և ԴՐԱՄԱՇՆՈՐՀԱՅԻՆ ԾՐԱԳՐԵՐ (ԱՆՁՆԱԳՐԵՐ) 01.01.2023

ՀՀ հաշվեքննիչ պալատի 2018թ. հունիսի 25-ի թիվ 4/9 որոշմամբ Հաշվեքննիչ պալատի կողմից 2018թ. հուլիսի 6-ից մինչև 2019թ. մարտի 29-ը իրականացվել է ՀՀ էներգետիկ ենթակառուցվածքների և բնական պաշարների նախարարությանը պետական բյուջեից հատկացված միջոցների օգտագործման, բյուջետային մուտքերի ապահովման և պետական սեփականության կառավարման նկատմամբ հաշվեքննություն և, ի թիվս այլ վարկային և դրամաշնորհային ծրագրերի, հաշվեքննության են ենթարկվել նաև «Կովկասյան էլեկտրահաղորդման ցանց» վարկային և դրամաշնորհային ծրագրերը:
	Հաշվեքննիչ պալատի 2022թ. ապրիլի 22-ի  թիվ 97-Ա որոշմամբ Հաշվեքննիչ պալատը 2022 թվականին իրականացրել է ՏԿԵ նախարարության Կովկասյան էլեկտրահաղորդման  ցանցի վարկային և դրամաշնորհային ծրագրերի կատարողականի հաշվեքննություն՝ նպատակ ունենալով գնահատել «Կովկասյան էլեկտրահաղորդման ցանցի վարկային և դրամաշնորհային ծրագրերի» իրականացման գործընթացը նպատակային և (կամ) ծախսային արդյունավետության տեսանկյունից` տրամադրելով առաջարկություններ գործընթացի բարելավման ուղղությամբ:
	Հաշվեքննության արդյունքում արձանագրվեց հետևյալը՝
Չի պահպանվել Ծրագրերի արդյունավետության սկզբունքները՝ կապված նպատակների իրագործման և պլանավորված արդյունքներին հասնելուն, ինչպես նաև նախատեսված ռեսուրսների օգտագործմամբ համապատասխան որակով, քանակով և ժամկետում առավելագույն արդյունքների հասնելուն: 
ԿԷՑ Ծրագրերի շրջանակներում պլանավորված ժամկետում, քանակով և որակով գործընթացների իրականացման մասով. 
ԵՆԲ վարկային համաձայնագրերի/պայմանագրի մասհանման վերջնաժամկետների երկարաձգումը իրականացված չէ՝ ի տարբերություն ՎՎԲ երեք վարկերի մասհանումների մինչև 2025թ․վերջնաժամկետների երկարաձգման։ 
· Նախաորակավորումը ավարտվել է ՆՓՓ-ն Խորհրդատուի կողմից «ԲԷՑ» ՓԲԸ-ին տրամադրելու օրվանից 1,5 տարում՝ մրցութային հանձնաժողովի կողմից ՆԳՀ-ների հաստատումով, երբ նախանշված ժամանակացույցով ծրագրված էր այդ օրվանից սկսած 6 ամիսը։ Ժամկետային չափանիշը չի պահպանվել:
ՄՓՓ-ների պատրաստումը, նախաորակավորված հայտատուներին դրանց տրամադրումն ու մրցույթի հայտարարումն իրականացված չէ: 
· 2020թ․ հուլիսին հայտերը ներկայացրած հայտատուների նախաորակավորումը ամփոփվել և հաստատվել է 14 ամիս անց, իսկ «Siemens  Aktiengesellschaft» հայտատուն հրաժարվել է 20 ամիս հետո: 
· Խորհրդատվական պայմանագրի 1-ին և 2-րդ փոփոխություններով լրացուցիչ հատուցումներ են նախատեսվել համապատասխանաբար՝ 400 հազ. Եվրո և 526.3 հազ. Եվրո չափով, իսկ Ծրագրի արժեքը թանկացել է 101 մլն եվրոյով՝ 43.2 տոկոսով, արդյունքում չի պահպանվել ծախսային արդյունավետության սկզբունքը:
· Ծրագրի 2020թ. և 2021թ. բյուջեի կատարողականները բավարար չափով  հիմնավորվելու մասով.
Հաշվեքննությամբ արձանագրված 823,320.86 հազ. դրամ պարտավորավճարը և վարկի մասհանման վերջնաժամկետի երկարաձգման համար 173,675.7 հազ. դրամ հատուցման վճարը՝ ծախսային արդյունավետության սկզբունքի չպահպանման հիմք է:
· ՏԿԵՆ-ի և ԲԷՑ-ի միջև հաղորդակցության առկայության և արդյունավետության մասով. 
ՏԿԵՆ-ում գործող կառավարման խորհուրդը ամիսը մեկ անգամ նիստեր չգումարելով, ընթացիկ իրավիճակի մասին բավարար տեղեկատվություն չստանալով, չի պահանջել, չի ստացել, չի քննարկել և չի վերհանել առաջընթացի բացակայության պատճառները, ԿԷՑ Ծրագրի մոնիտորինգ չի իրականացվել՝ որոնք էլ իրենց հերթին նպատակային արդյունավետության սկզբունքի չպահպանման պատճառ են հանդիսացել:
· Ծրագրի իրականացման վրա «ԲԷՑ» ՓԲԸ-ի ֆինանսական վիճակի ազդեցության մասով.
Ընկերությունը չունի Ծրագրի, որպես ներդրման արդյունավետության գնահատման որևէ ընթացակարգ: Ըստ էության Ծրագրի մասով ծախսերի առանձնացված հաշվառում չվարելը և ներդրումներից ակնկալվող եկամուտների գնահատումներ չիրականացնելը, ապագա հատուցումների մասով անորոշություն է առաջացնում,  որը հնարավորություն չի տալիս գնահատելու Ծրագրի չափելի ազդեցությունը «ԲԷՑ» ՓԲԸ-ի ֆինանսական վիճակի վրա: Այդ ամենը բարձրացնում է Ծրագրի նպատակային արդյունավետության չպահպանման հավանականությունը:

Հաշվեքննության արդյունքների հիման վրա Հաշվեքննիչ պալատը եզրակացնում է, որ Կովկասյան էլեկտրահաղորդման ցանցի վարկային և դրամաշնորհային ծրագրերի հաշվեքննությունն ընդգրկող ժամանակահատվածում չի ապահովվել նպատակային և ծախսային արդյունավետությունը:
Մանրամասները ներկայացված են Կատարողականի հաշվեքննության արդյունքներ բաժնում:





Կարեն Առուստամյան
Հաշվեքննիչ պալատի անդամ
28 փետրվարի, 2023 թվական
Հաշվեքննիչ պալատ
Բաղրամյան 19, ք. Երևան
Հայաստանի Հանրապետություն

ԿԱՏԱՐՈՂԱԿԱՆԻ ՀԱՇՎԵՔՆՆՈՒԹՅԱՆ ՆԿԱՐԱԳՐՈՒԹՅՈՒՆ

	Հաշվեքննության նպատակը 
	Հաշվեքննության նպատակն է եղել՝ գնահատել «Կովկասյան էլեկտրահաղորդման ցանցի վարկային և դրամաշնորհային ծրագրերի» իրականացման գործընթացը նպատակային և (կամ) ծախսային արդյունավետության տեսանկյունից` տրամադրելով առաջարկություններ գործընթացի բարելավման ուղղությամբ։

	Հաշվեքննության հարցերը
	Հաշվեքննության նպատակի իրականացման համար ձևակերպվել են հետևյալ հարցերը ՝

1. Արդյո՞ք հաշվետու ժամանակահատվածում ԿԷՑ Ծրագրերի շրջանակներում գործընթացներն իրականացվել են պլանավորված ժամկետում, քանակով և որակով:
2. Արդյո՞ք բավարար չափով են հիմնավորվել Ծրագրի 2020թ. և 2021թ. բյուջեի կատարողականները:
3. Արդյո՞ք ՏԿԵՆ-ի և «ԲԷՑ» ՓԲԸ-ի միջև գործում է հաղորդակցության արդյունավետ համակարգ:
4. Արդյո՞ք «ԲԷՑ» ՓԲԸ-ի ֆինանսական վիճակը որևէ ազդեցություն ունեցել է Ծրագրի իրականացման վրա:

ԿԱՏԱՐՈՂԱԿԱՆԻ ՀԱՇՎԵՔՆՆՈՒԹՅԱՆ ԱՐԴՅՈՒՆՔՆԵՐ

Հաշվեքննության հարց 1. Արդյո՞ք հաշվետու ժամանակահատվածում ԿԷՑ Ծրագրերի շրջանակներում գործընթացներն իրականացվել են պլանավորված ժամկետում, քանակով և որակով:
ԳԴՀ կառավարության և ՀՀ կառավարության միջև 05.11.2013թ. կնքված ֆինանսական  համագործակցության մասին համաձայնագրի շրջանակներում գերմանական կառավարությունը ՎՎԲ-ի միջոցով ԿԷՑ Ծրագրերի համար տրամադրել է վարկային և դրամաշնորհային միջոցներ, որոնց ընդհանուր գումարը  կազմում է 178,75 մլն եվրո, որից 10,55 մլն եվրոն դրամաշնորհային միջոցներ են /ՎՎԲ–ի ՀՆԳ լիազորությամբ տրամադրել է 10 մլն եվրո/ իսկ ԵՆԲ-ն տրամադրել է 10.0 մլն վարկային միջոցներ: Այսպիսով, ԿԷՑ ծրագրի շրջանակներում տրամադրված վարկային և դրամաշնորհային միջոցների ընդհանուր գումարը կազմում է 188.75 մլն եվրո:  
ԿԷՑ Ծրագրերի համար հաշվեքննության մեկնարկի պահին ներգրավված վարկային և դրամաշնորհային համաձայնագրեր/պայմանագիրը հետևյալն են՝
ՎՎԲ-ի «ԿԷՑ I» Հայաստան-Վրաստան հաղորդիչ գիծ/ենթակայաններ BMZ ID: 2007 66 352 Վարկային և ծրագրային համաձայնագիրը 10.2 մլն եվրո գումարով, ուժի մեջ է մտել 13.03.2015թ., փակման ամսաթիվը՝ 30.12.2018թ., երկարաձգվել է մինչև՝ 31.12.2025թ.,  մարման սկիզբը և ավարտը՝ 30.06.2025-30.12.2054թթ.:
ՎՎԲ-ի ԿԷՑ I» Հայաստան-Վրաստան հաղորդիչ գիծ/ենթակայաններ BMZ ID: 2012 66 949 ID՝26977 Վարկային և ծրագրային համաձայնագիրը 75,0 մլն եվրո գումարով, ուժի մեջ է մտել 13.03.2015թ., փակման ամսաթիվը՝ 30.12.2018թ., երկարաձգվել է մինչև՝ 31.12.2025թ., մարման սկիզբը և ավարտը՝ 30.12.2019թ.-30.06.2025թ.-30.12.2029թ.:
ՎՎԲ-ի «ԿԷՑ III» (Ծրագրի փուլ 2) Հայաստան-Վրաստան հաղորդիչ գիծ/ ենթակայաններ BMZ ID: 2014 68 735 ID՝27523 Վարկային և ծրագրային համաձայնագիրը 83,0 մլն եվրո գումարով, ուժի մեջ է մտել 27.05.2016թ., փակման ամսաթիվը՝ 30.12.2020թ., երկարաձգվել է մինչև՝ 31.12.2025թ.,  մարման սկիզբը և ավարտը՝ 30.06.2025-30.12.2030թթ.:
ԵՆԲ-ի Ֆինանսական պայմանագիր /վարկ/ 10.0 մլն եվրո գումարով ուժի մեջ է մտել 12.03.2016թ., փակման ամսաթիվը՝ 16.03.2019թ.:
ՎՎԲ-ի ՀՆԳ լիազորությամբ «ԿԷՑ» (Հայաստան-Վրաստան հաղորդիչ գիծ և ԲԼԼՀ կայան), Փուլ 1 դրամաշնորհային համաձայնագիրը 10,0 մլն եվրո գումարով, փակման ամսաթիվը՝ 29.12.2020թ.:
ՎՎԲ-ի ԳԴ կառավարության հատուկ 22361 միջոցներից ԿԷՑ BMZ ID: 2007 66 352 ծրագրի շրջանակներում՝ ստացողին փորձագիտական ծառայություններ մատուցելու համար  դրամաշնորհային համաձայնագիրը 0.55 մլն եվրո գումարով, ուժի մեջ է մտել 26.02.2021թ., փակման ամսաթիվը՝ 30.12.2023թ.:
Հաշվեքննությունն ընդգրկող ժամանակաշրջանի սկզբի դրությամբ՝ 
· 2 վարկային համաձայնագրերի մասհանման ժամկետները մոտ էին ավարտին, քանի որ դրանց ժամկետը լրանում է 30.12.2018թ.։ 
· 22.07.2016թ․ հրապարակված ԿԷՑ ծրագիրը, Փուլ I+IIA, Լոտ 1 և Լոտ 2 մրցույթը չի չեղարկվել, քանի որ 25.10.2018թ․ «ԲԷՑ» ՓԲԸ տնoրենը դիմել է ԿԷՑ Ծրագրերի մրցույթի հայտատուներին այն մասին, որ Ծրագրերի շարունակությունը քննարկման փուլում է և հայտերը դեռևս դիտարկվում են։ 
· Մրցույթը հրապարակվել  և հայտերը ներկայացված են եղել 2 լոտերի շրջանակում:
· ՀՀ էներգետիկայի և բնական պաշարների նախարարը ՎՎԲ-ին 01.11.2018թ․ հայտնել է տեխնիկական կոմիտե ստեղծելու մասին նոր տեխնիկական լուծում գտնելու համար։ Նոր տեխնիկական լուծումները դիտարկվում էին ՎՎԲ հետ պայմանավորվածությունները պահպանելու շրջանակում:
· 03.12.2018 թ․ ՎՎԲ-ն տեղեկացրել է իր պաշտոնական դիրքորոշման մասին, որ ԲԼՀՀ տեղադրումը Այրումում, ինչպես նաև Դդմաշենի ենթակայանի կառուցումը համապատասխանում են համաձայնագրերի նպատակներին։ 
Նոր տեխնիկական լուծումների, ՎՎԲ-ի հետ պայմանավորվածությունները պահպանելու շրջանակում 2 լոտերով անցկացված նախաորակավորման և մրցույթի անցկացման փոխարեն որոշվում է նոր նախաորակավորման և մրցութային փաթեթի պատրաստում 3 լոտերով։
Հաշվեքննությամբ ուսումնասիրվել է հետևյալ գործընթացները՝

Ա/ Վարկային համաձայնագրերի/պայմանագրի մասհանման վերջնաժամկետների երկարաձգումը, 
Բ/ Նախաորակավորման կազմակերպումը,
Գ/ ՄՓՓ-ի պատրաստումն ու նախաորակավորված հայտատուներին դրանց տրամադրումն ու մրցույթի հայտարարումը:
Հաշվեքննության չափանիշներ
Հաշվեքննության նպատակով
Ա/ Վարկային համաձայնագրերի/պայմանագրի մասհանման վերջնաժամկետների երկարաձգման մասով՝  
· ժամկետային չափանիշ է վերը նշված 1-3 վարկային համաձայնագրերի մասհանման վերջնաժամկետների երկարաձգումը ամրագրող «««ԿԷՑ I-Հայաստան-Վրաստան հաղորդիչ գիծ/ենթակայաններ» վարկային համաձայնագրի մասհանումների ժամկետի երկարաձգում և հետվճարման փոփոխված ժամանակացույց» նամակ-համաձայնագիրը վավերացնելու մասին» ՀՀ օրենքը ուժի մեջ մտնելու ամսաթիվը, այն է 21․11․2020թ․։ 
· Քանակական չափանիշ է մասհանման վերջնաժամկետի երկարաձգման ենթակա վարկային համաձայնագրերի/ պայմանագրի քանակը՝ 4։
Բ/ Նախաորակավորման կազմակերպման մասով ժամկետային չափանիշ է 2020 թվականի հունիսին ԵՆԲ-ին վարկի մասհանումների երկարաձգման հայտով ներկայացված ժամանակացույցում  ՆՓՓ-ի նախագիծը Խորհրդատուի կողմից «ԲԷՑ» ՓԲԸ-ի տրամադրելու օրվանից սկսած 6 ամիսը։
Գ/ ՄՓՓ պատրաստման ու նախաորակավորված հայտատուներին դրանց տրամադրման ու մրցույթի հայտարարման մասով՝ 
· ժամկետային չափանիշ է  2020 թվականի հունիսին ԵՆԲ-ին վարկի մասհանումների երկարաձգման հայտով ներկայացված ժամանակացույցում ՄՓՓ նախնական տարբերակի տրամադրման օրվանից սկսված 6 ամիսը։
· Քանակական չափանիշ է մրցույթի արդյունքում ընտրված կապալառուների պայմանագրերի շնորհումը՝ ըստ 3 լոտերի։ 
Հաշվեքննության արդյունքներ
Ա/ Վարկային համաձայնագրերի/պայմանագրի մասհանման վերջնաժամկետների երկարաձգման մասով ապահովվել է ՎՎԲ 3 վարկային համաձայնագրերի մասհանման վերջնաժամկետների երկարաձգումը։ Ինչպես հաշվեքննության ժամանակահատվածում, այնպես էլ մինչև հաշվեքննության արձանագրությունը կազմելու օրը չի կատարվել ԵՆԲ վարկային պայմանագրի մասհանման վերջնաժամկետի երկարաձգումը
ԵՆԲ-ին առաջին անգամ վարկի մասհանումների երկարաձգման հայտ ներկայացվել է 2020թ-ի հունիսին, 2025թ. դեկտեմբեր վերջնաժամկետով: 2022թ-ի հունիսի 16-ին ԵՆԲ-ին վարկից մասհանումների վերջնաժամկետի երկարաձգման համար ՀՀ ֆինանսների նախարարությունը, կրկին դիմել է ՏԿԵՆ-ին, քանի որ նախկին հայտից անցել էր 2 տարի և հնարավոր է մասհանման վերջնաժամկետը՝ 2025թ․ դեկտեմբեր, բավարար չլինի։  ՏԿԵՆ-ը գրությամբ այդ վերջնաժամկետը առաջարկել է վերանայել 2027թ․ դեկտեմբեր։ Ինչը նշանակում է, որ խորհրդատվական պայմանագրով պայմանագրերի շնորհումից հետո նախատեսված 36 ամսյա աշխատանքների ֆինանսավորման համար մյուս երեք վարկերի մինչև 2025թ․ երկարաձգված ժամկետները ՏԿԵՆ-ը ոչ իրատեսական է համարում։ Բ/ Նախաորակավորման կազմակերպման մասով ԵՆԲ-ին վարկի երկարաձգման հայտի ներկայացման համար ՏԿԵՆ-ի կողմից 05․06․2020թ., ՀՀ ֆինանսների նախարարությանը ժամանակացույց է ներկայացվել, ըստ որի նախաորակավորումը պետք է ավարտվեր 2020թ-ի հուլիս-սեպտեմբերին։ Մինչդեռ, նախաորակավորման արդյունքները ՏԿԵՆ կառավարման խորհուրդը հաստատել է 24.08.2021թ. /ժամանակացույցով ներկայացված ժամկետից 1 տարի անց/։ Ստորև ներկայացված է այդ ընթացքում իրականացված աշխատանքները. 
Նախաորակավորման գործընթացը մեկնարկել է բոլոր երեք լոտերի ՆՓՓ նախագծերի «ԲԷՑ» ՓԲԸ-ի դիտարկմանը ներկայացման օրը՝ 2020թ. հունվարի 20-ին: «ԲԷՑ» ՓԲԸ-ում կայացել է քննարկում հունվարի 29-30-ը /6 աշխատանքային օր հետո/: Կազմված արձանագրության հիման վրա Խորհրդատուն կազմել և «ԲԷՑ» ՓԲԸ-ին տրամադրել է նորացված ՆՓՓ, ինչին հետևել են 3 շաբաթ տևած գրագրություններ։ Համատեղ առցանց քննարկումների արդյունքում՝ 02.03.2020թ․ «ԲԷՑ» ՓԲԸ-ին ներկայացվել է նորացված ՆՓՓ որպես 2-րդ դիտարկում, որից հետո 2020 թվականի մարտի 11-ից 13-ը կազմակերպվել են Լոտ 3-ի հիմնական հայտատուների շնորհանդեսները։ Կազմակերպված աշխատանքների արդյունքում 24.03.2020թ-ին «ԲԷՑ» ՓԲԸ հայցել է Լոտ 1 և Լոտ 2-ի ՆՓՓ-ների Բանկի հաստատումը, իսկ 30.03.2020թ.՝ ՏԿԵՆ կառավարման Խորհրդի հաստատումը։ 5 աշխատանքային օր հետո հաստատումն իրականացվել է: Համաձայն սահմանված ընթացակարգի՝ հաստատումները ստանալուց հետո «ԲԷՑ» ՓԲԸ-ն հրապարակել է նախաորակավորման հրավերներ Լոտ 1-ի և Լոտ 2-ի համար 2020թ. ապրիլի 20-ին, 03.06.2020թ.հայտերի ներկայացման վերջնաժամկետով։ Հարկ է նշել, որ նախաորակավորման հրավերի հրապարակումը կայացել է Կառավարման խորհրդում դրանց ՆՓՓ հաստատելուց 10 աշխատանքային օր հետո, որի պատճառով հնարավոր չի եղել պահպանել Բանկի պահանջը՝ հայտի ներկայացման 45 օրվա վերջնաժամկետը։ Հրապարակման պահին մինչև վերջնաժամկետը մնացել էր միայն 43 օր։ 
Մրցույթի ամփոփման գործընթացը բոլոր 3 լոտերով չի մեկնարկվել։ Կառավարման Խորհուրդը 02․07․2020թ․, մինչև 07.07.2020թ․ երկրորդ վերջնաժամկետը, «ԲԷՑ» ՓԲԸ-ի առաջարկով հայտերի ներկայացման վերջնաժամկետը երկարաձգել է 31․07․2020թ. տեղափոխելով նաև հայտերի բնօրինակների ներկայացման վայրը՝ «ԲԷՑ» ՓԲԸ-ի գրասենյակից /ք․Երևան/ Խորհրդատուի գրասենյակ /ք․Շտուտգարտ/։   
26.10.2020թ․ ՍՊ/17.1/30185-2020 գրությամբ՝ ի կատարումն ՀՀ վարչապետի 17.08.2020թ․ թիվ 02/12.8/38249-2020 հանձնարարականի նշված է, որ «ստացված հայտերը դիտարկելու և դրանց արդյունքները հանձնաժողովին ներկայացնելու նպատակով ստեղծվել է աշխատանքային խումբ, նրա և Խորհրդատուի դիտարկման արդյունքների քննարկման նպատակով, 17.09.2020թ. կայացել է մրցութային հանձնաժողովի նիստ /խորհրդատուն մասնակցել է առցանց/, որի արդյունքում հայտատուներին ուղարկվել են պարզաբանման հարցումներ, որով կիրականացվեն քննարկումներ ՆԳՀ-ների վերջնականացնելու նպատակով»։ 
Փաստորեն, նախաորակավորման հայտերի ներկայացման վերջնաժամկետից 3 ամիս անց պարզաբանման հարցումներ են ուղարկվել հայտատուներին, իսկ այդ քննարկումներն ավարտվել են 1 տարի անց՝ 24.08.2021թ․ մրցութային հանձնաժողովի կողմից ՆԳՀ-ների հաստատումով, ինչը նշանակում է՝ նախաորակավորման կազմակերպման համար 6 ամսյա ժամկետային չափանիշը չի պահպանվել:
Ծրագրի 3 լոտերից կարևորագույն 3-րդ լոտով նախաորակավորված 2 մասնակիցներից մեկը՝ գերմանական «Siemens  Aktiengesellschaft» ընկերությունը, այս ընթացքում, նախաորակավորման հայտը ներկայացնելուց 20 ամիս հետո  հրաժարվել է իր մասնակցությունից, հետևաբար այդ լոտով մնացել է մեկ մասնակից։ 
Գ/ ՄՓՓ-ի  պատրաստումն ու նախաորակավորված հայտատուներին դրանց տրամադրումն ու մրցույթի հայտարարումը, ինչպես հաշվեքննության ժամանակահատվածում, այնպես էլ 31.01.2023թ.  չի ավարտվել։ 
ՄՓՓ-ները Խորհրդատուի կողմից մշակված, Կառավարման խորհրդի և Բանկի կողմից հաստատված Ծրագրի իրագործման համար նվազագույն տեխնիկական պահանջներ են (min technical requirements)։ Խորհրդատվական պայմանագրի 1-ին փոփոխությամբ պայմանավորվածություն է ձեռք բերվել, որ Խորհրդատուն պետք է պատրաստի ՄՓՓ-ներ բոլոր երեք լոտերի համար՝ հիմնվելով ՎՎԲ ստանդարտ ձևաթղթերի վրա: Լոտ 1-ի, Լոտ 2-ի և Լոտ 3-ի համար «Նախագծից մինչև Կառուցում /Engeniring-Procurement-Construction ճարտարագիտություն-գնում-կառուցում/ ՃԳԿ պայմանագրերը պետք է կազմվեն FIDIC դեղին գրքի և ՎՎԲ գնումների նոր ուղեցույցների համաձայն, այն է նախաորակավորված հայտատուները Պատվիրատուի մրցութային գնահատման հանձնաժողովին պետք է ներկայացնեն մրցութային տեսակով պայմանավորված համապարփակ առաջարկներ, սկսած նախագծից։ 
Նշված աշխատանքների կատարման ժամկետային չափանիշի պահպանման առումով հարկ է նշել՝
Խորհրդատվական պայմանագրի 6-րդ հավելվածի /ԿԷՑ տեղակայումների /աշխատանքների/ ժամանակացույցի/ համաձայն խորհրդատվական պայմանագրի մեկնարկից հետո 2-րդ ամսում պետք է սկսվի ՄՓՓ կազմումը, որը նախատեսվել է ավարտել 2 ամսվա ընթացքում։ 4-րդ ամսում նախատեսվել է սկսել մրցութային շրջանը 2 ամիս տևողությամբ։ Հետևաբար ՄՓՓ կազմումն ու հաստատումը պետք է ավարտվի 2 ամսում։ 
Մրցութային փաթեթի կառուցվածքային, ծավալային փոփոխության վերաբերյալ Խորհրդատվական պայմանագրի վերաակտիվացումը հատկորոշող 17.12.2019թ․ կնքված No.01-ի փոփոխությունում աշխատանքների կատարման նոր ժամկետներ և տևողություններ չեն ամրագրվել։ Հետևաբար, Հավելված 6-ով սահմանված տևողությունները մնացել են անփոփոխ։
Պատվիրատուին ՄՓՓ առաջին տարբերակը ներկայացվել է 24․04․2020թ ։
ԵՆԲ-ին 05․06․2020թ. վարկի երկարաձգման հայտով ժամանակացույցի համաձայն  2020թ-ի հուլիս-սեպտեմբերին նախաորակավորումը ավարտելուց հետո նախաորակավորված հայտատուներին ՄՓՓ-երը պետք է տրամադրվեին 30-40 օրվա ընթացքում։ Մինչդեռ, նախաորակավորված հայտատուներին ՄՓՓ-ները առ 31․01․2023թ. դրությամբ չեն տրամադրվել Բանկի և Կառավարման Խորհրդի կողմից հաստատված չլինելու պատճառով:
Պետք է նշել է, որ ՏԿԵՆ-ի կողմից ՀՀ ֆինանսների նախարարությանը 2022թ-ի հունիսի 16-ին ներկայացվել է ԵՆԲ-ին վարկից մասհանումների վերջնաժամկետի երկարաձգման համար փոփոխված ժամանակացույց։ Նոր ժամանակացույցը սկսվում է «բոլոր 3 լոտերով մրցույթի հայտարարում 2022թ. օգոստոս և նախաորակավորման փուլը հաղթահարած հայտատուներից հայտերի ներկայացում /+80 օր/» ժամկետով։ 2022թ․ օգոստոս /ժամկետը/ պայմանավորված է լոտ 3-ի այդ պահին միակ հայտատու Hitachi Energy /ABB/ ընկերության խնդրանքով, այն է «սույն Ծրագրով մրցութային գործունեությունը իրենց կողմից կարող է մեկնարկել 2022թ-ի օգոստոսից»։ Սակայն այդ ժամկետը նույնպես չի պահպանվել նույն՝ ՄՓՓ-ները հաստատված չլինելու վերը նշված պատճառով։ 
  Հաշվեքննության շրջանակներում ուսումնասիրվել է ավելի քան 33 ամիսների /24․04․2020-24․01․2023թթ./ ընթացքում ՄՓՓ-ների պատրաստելու հանգամանքները։ Խորհրդատուն, 2019թ․ նոյեմբերին խորհրդատվական ծառայությունների մատուցման պայմանագրի փոփոխություն N01-ից հետո, նախկինում մշակված ՄՓՓ-ները թարմացվել և նորացված նախագիծը «ԲԷՑ» ՓԲԸ-ին տրամադրել է դեռևս նախաորակավորման գործընթացը չսկսված՝ 24․04․2020թ․։ Ներկայացվել է բոլոր 3 լոտերի առաջին և երրորդ մասերը։ 01․09․2020թ․ ներկայացվել են 3 լոտերի երկրորդ մասերը, 05․10․2020թ․՝ գնացուցակները։ 
«ԲԷՑ» ՓԲԸ-ն դրանց վերջնականացնելու նպատակով 2021թ․ փետրվարի 2-ից մինչև մարտի 23-ը խորհրդատուին, պատճենը՝ Բանկին, /ներկայացրել է փաստաթղթեր՝ «ՓԴԾ» ձևաչափով։ Այս գործողությունը Բանկի կողմից գնահատվել է, որպես FIDIC ընթացակարգերի չհամապատասխանող առաջարկ և առաջարկվել է կազմակերպել այդ ընթացակարգերին տիրապետելու դասընթացներ։ Ինչը և կազմակերպվել է։
Մինչդեռ խորհրդատուն 28․05․2021թ․ պաշտոնապես «ԲԷՑ» ՓԲԸ-ի դիտարկմանն է ներկայացրել ՓԴԾ-ով ՄՓՓ լրամշակված տարբերակը։ Այնուհետև «ԲԷՑ» ՓԲԸ-ն  5 անգամ /22.06, 04.08, 06.08, 13.08, 08.10.2021թ․/ ներկայացրել է մեկնաբանություններ, գրություններ, որոնցով հայտնել է կարևոր նկատառումներ ՄՓՓ-ներում ներառելու համար։ Վերջապես, 2021թ․ հոկտեմբերի 18-22-ը, երբ արդեն նախաորակավորված հայտատուները հայտնի են եղել, իրականացվել են քննարկումներ  ՄՓՓ-ները վերջնականացնելու համար։   
ՀՀ վարչապետի մոտ կայացած խորհրդակցության արձանագրային որոշման կենսագործումը հսկողության տակ պահելու նպատակով Վարչապետի աշխատակազմի ղեկավարի կողմից պարբերաբար աշխատանքների առաջընթացը ներկայացնելու նպատակով ՀՀ վարչապետի հանձնարարականներ են իջեցվել  ՏԿԵ նախարարին՝ սահմանելով 30 կամ 60 օրյա ժամկետներ։ 
25․12․2020-15․10․2021թթ․ ՄՓՓ-ների պատրաստման գործում նկատելի արդյունք չի արձանագրվել։
26․10․2021թ․ «ԲԷՑ» ՓԲԸ թիվ 01/16.6/2498-2021 գրությամբ Խորհրդատուից պահանջվել է «ՄՓՓ-ների վերջնականացման նպատակով ևս մեկ հանդիպում 2021թ. նոյեմբերի 2-րդ կեսին, բոլոր 3 լոտերի մրցույթների հայտարարում 2021թ. դեկտեմբերի 2-րդ կեսին և համապատասխան միջոցների ձեռնարկում պահանջվող վերջնաժամկետները պահպանելու համար»: Ի պատասխան, 28․10․2021թ․ Խորհրդատուն համաձայնել է 12․11․2021թ. վերջնաժամկետով վերջնականացնել ՄՓՓ-ները, նոյեմբերի 22-25-ը կազմակերպել հանդիպում Բանկի, խորհրդատուի և «ԲԷՑ» ՓԲԸ-ի մասնակցությամբ, որից հետո դեկտեմբերի սկզբին ներկայացնել «ԲԷՑ» ՓԲԸ-ի և Բանկի հաստատմանը: 06.11.2021թ-ից սկսած Խորհրդատուն վերջնականացման նպատակով սկսել է «ԲԷՑ» ՓԲԸ-ին ներկայացնել համապատասխան թարմացված ՄՓՓ-ները: Համաձայն ԲԷՑ-ի կողմից տրամադրված տեղեկանքի՝ 15.11.2021թ. դրությամբ խորհրդատուն վերջնականացրել է փոփոխությունները:
Այնուհետև, «ԲԷՑ» ՓԲԸ-ի տնօրենը տեղեկացրել է ՏԿԵ նախարարին 24.11.2021թ. թիվ 01/14.6/2705-2021  գրությամբ, որ «լրամշակված փաթեթների վերջնականացման համար 2021 թվականի նոյեմբերի 22-24-ը կայացել են լրացուցիչ քննարկումներ Խորհրդատուի և Բանկի ներկայացուցիչների հետ: Քննարկման արդյունքներով լրամշակված և հաստատված ՄՓՓ-ները սահմանված կարգով կտրամադրվեն նախաորակավորված հայտատուներին»:
ՄՓՓ-ների մասով Ծրագրի արդյունքը ներկայացնելիս, Կառավարման խորհրդի նախագահ, ՏԿԵ նախարարը 26.11.2021թ․ ԳՍ/27.1/30701-2021 գրությամբ տեղեկացրել է, որ «լրամշակված Փաթեթների վերջնականացման նպատակով 22-24.11.2021թ․ կայացել են լրացուցիչ քննարկումներ Խորհրդատուի և Բանկի ներկայացուցիչների հետ։ Քննարկումների արդյունքներով լրամշակված և հաստատված Փաթեթները սահմանված կարգով կտրամադրվեն նախաորակավորված հայտատուներին»։ Զեկույցին ի պատասխան՝ 30.11.2021թ․ ՀՀ վարչապետի աշխատակազմից ՏԿԵՆ-ը ստանում է հերթական առաջընթացը ներկայացնելու նոր՝ 30-օրյա ժամկետ, որի վերաբերյալ «ԲԷՑ» ՓԲԸ-ին վերահասցեագրում է հանձնարարականը դեկտեմբերի 2-ին։ 
2021թ․ նոյեմբերի 22-25 քննարկումներով «ի հայտ եկած որոշ խնդիրների շուրջ առաջարկված նոր լուծումների բարձրացված հարցերը» «ԲԷՑ» ՓԲԸ-ի կողմից Խորհրդատուին ձևակերպված թվով 119 առաջարկներն են, որոնցից 92-ը քննարկումների ժամանակ ընդունվել են, 26-ը ընդունվել են հետագա քննարկումների ժամանակ, 1-ը՝ չի ընդունվել։

Վարչապետի մոտ կայացած խորհրդակցության արձանագրային որոշմամբ տրված հանձնարարականից հետո Վարչապետի աշխատակազմին ՏԿԵՆ-ի կողմից ներկայացվել է զեկույցներ 17 անգամ, որից 12 անգամը /2 տարի շարունակ/  նշելով, որ դա «ՄՓՓ-ները վերջնականացնելու աշխատանք է»։
Գ/ ՄՓՓ  պատրաստման, նախաորակավորված հայտատուներին դրանց տրամադրման ու մրցույթի հայտարարման որակական չափանիշի մասով հաշվեքննության շրջանակում ուսումնասիրվել է 20 ամիս շարունակ Խորհրդատուի և «ԲԷՑ» ՓԲԸ-ի բազմաթիվ հանդիպումներից, շարունակական քննարկումներից հետո ներկայացված 119 առաջարկները, որոնցից 27-ը, ինչպես ամփոփել է Խորհրդատուն, «ԲԷՑ» ՓԲԸ-ն պետք է լրացուցիչ պարզաբանի, որոնցից 26-ը հետագայում ընդունվել և ՄՓՓ-ում փոփոխություններ են կատարվել։ 
Ուշագրավ է 119 առաջարկներից մեկի՝ չընդունվածի մանրամասները։  Դդմաշենի ենթակայանում 50 ՄՎԱռ շունտող ռեակտորների կիրառման խնդիրը որակվել է որպես առանձին ուսումնասիրման ենթակա, քանի որ դրա ուսումնասիրման պատճառով ՄՓՓ պատրաստումը երկարաձգվել է 4 ամսով, որի ընթացքում «ԲԷՑ» ՓԲԸ-ն  1 ամիս սպասում էր, թե այդ ուսումնասիրության համար ի՞նչ գնառաջարկ կանի Խորհրդատուն, այնուհետև, ի՞նչ արդյունք կտա ՏԿԵ փոխնախարարի հանձնարարությամբ միջոցների տնտեսման նպատակով «ԷԷՀՕ» ՓԲԸ-ում իրականացվող ուսումնասիրությունը։ Հաշվեքննությամբ պարզվեց, որ ի սկզբանե նախատեսված է եղել 50 ՄՎԱռ շունտող ռեակտորներ, քանի որ 2016 թվականի ապրիլին խորհրդատուի ներկայացրած D06 հաշվետվության մեջ նախահաշվով Դդմաշեն ենթակայանում նախատեսվել է 2 եռաֆազ 50 ՄՎԱռ շունտող ռեակտորներ։ Պարզվեց, որ հարցը առաջացել է 02․12․2020թ․ «ԷԷՀՕ»-ի գլխավոր ճարտարագետի կողմից «ԲԷՑ» ՓԲԸ գլխավոր ճարտարագետին ուղղված գրությամբ, որտեղ ներկայացվել են իրականացված ուսումնասիրության արդյունքներ, որոնց համաձայն յուրաքանչյուր հաղորդաձողի վրա անհրաժեշտ է նախատեսել 100 ՄՎԱռ հզորության ռեակտորներ։ Մինչդեռ, 2022 թվականի տարեսկզբին, ՏԿԵ փոխնախարարի հանձնարարությամբ, նույն «ԷԷՀՕ»-ի իրականացրած ուսումնասիրությունը ավարտվել է 3 ամիս անց՝ 01.04.2022 թ., 50 ՄՎԱռ ռեակտորների կիրառման հիմնավորմամբ։ 
Այսպիսով, ներկայացված 119 առաջարկություններից 118-ը ներառվել են ՄՓՓ-ում: «ԲԷՑ» ՓԲԸ 08.04.2022թ. գրությամբ պահանջել է Խորհրդատուի ծրագրի ղեկավարին կրկին այցելել Հայաստան, տեղում ՄՓՓ պատրաստելու և վերջնականացնելու՝ հիմք ընդունելով «ԲԷՑ» ՓԲԸ 6 խմբաքանակներով ներկայացված վերը նշված դիտողությունները: Համապատասխան քննարկումները ծրագրի ղեկավարի հետ Հայաստանում կայացել են 19-21.04.2022թ.: Քննարկումների արդյունքներով բոլոր 3 լոտերով ՄՓՓ-ները, որպես վերջնական տարբերակ, Խորհրդատուի կողմից 22.04.2022թ. ներկայացվել են «ԲԷՑ» ՓԲԸ-ին:  
17.05.2022թ. «ԲԷՑ» ՓԲԸ կողմից պաշտոնապես Բանկի հաստատմանն է ներկայացվել վերջնականացված բոլոր 3 լոտերի ՄՓՓ-ները: 04.07.2022թ. Բանկը, ելնելով հումքի շուկայում առկա իրավիճակից և ընդհանուր գնաճից, առաջարկել է լոտ 1-ի և լոտ 2-ի համար կիրառել գների կարգավորում: Ավելի ուշ, 14.07.2022թ. Բանկը նույն առաջարկը ներկայացրել է նաև լոտ 3-ի համար: 
Կառուցակարգի կիրառման շուրջ համաձայնվել են 3 ամիս անց, երբ նման կառուցակարգերով աշխատանքի փորձ «ԲԷՑ» ՓԲԸ-ում առկա էր ՀԲ վարկային ծրագրերով, «գների կարգավորում» բանաձևի կիրառումը նկարագրված է նաև ՎՎԲ գնումների ընթացակարգով՝ FIDIC գրքի 13-ի 8-րդ կետով, Խորհրդատվական պայմանագրի 5․4․1 կետով: 
Ամփոփելով արձանագրվում է, որ գործընթացը չի ավարտվել, մինչդեռ Խորհրդատվական պայմանագրով, ԵՆԲ հայտով նախանշված ժամկետները գերազանցել են: Ժամկետային չափանիշը չի պահպանվել:
ՄՓՓ նախապատրաստման շուրջ քննարկումների, մեկնաբանությունների, պարզաբանումների, կարևոր նկատառումների գրագրությունը, այնուհետև գների կարգավորման վերաբերյալ քննարկումները տևել են ավելի քան 33 ամիս, որի պատճառով մրցույթը չի հայտարարվել, չի ամփոփվել, պայմանագրերը չեն շնորհվել քանակական չափանիշը չի պահպանվել:
Արդյունքում, ՄՓՓ-ները բոլոր 3 լոտերով նախաորակավորված հայտատուներին 31.01.2023թ. դրությամբ չեն տրամադրվել, դրանք սահմանված կարգով Բանկի և ՏԿԵՆ Կառավարման խորհրդի կողմից հաստատված չլինելու պատճառով։ Մինչդեռ հետևանքները շարունակում են իրենց բացասական ազդեցությունը, այսպես Խորհրդատվական ընկերությունը իր 16.11.2022 թ․ գրության մեջ նշել է, որ բարձրավոլտ շուկայի զարգացման, հումք հանդիսացող նյութերի գների բարձրացման, գլոբալ և տարածաշրջանային ճգնաժամերի, գլոբալ ֆինանսական շուկայի և սղաճի, ինչպես նաև առանցքային մատակարարների հետ կապված ռիսկերի արդյունքում Ծրագրի արժեքը գնահատվել է 335 մլն եվրո, նախկինում՝ 2016 թվականի D06 հաշվետվության մեջ արձանագրված 233,8 մլն եվրո գումարի փոխարեն։

Պատճառներ
Ա/ Վարկային համաձայնագրերի/պայմանագրի մասհանման վերջնաժամկետների երկարաձգման մասով
· ՏԿԵՆ-ը բավարար միջոցներ չի ձեռնարկել ԵՆԲ վարկի մասհանման վերջնաժամկետի երկարաձգման ուղղությամբ։
· ՏԿԵՆ-ը գրությամբ ԵՆԲ վարկի մասհանման վերջնաժամկետը առաջարկել է վերանայել՝ 2027թ․ դեկտեմբեր։ 
Բ/ Նախաորակավորման կազմակերպման մասով 
· ՏԿԵՆ,  Կառավարման խորհրդի  կողմից «ԲԷՑ» ՓԲԸ-ի ԿԷՑ Ծրագրերի իրականացման վերաբերյալ հանձնարարությունների կատարման նկատմամբ ոչ բավարար հսկողությունը:
Գ/ ՄՄՓ  պատրաստման, նախաորակավորված հայտատուներին դրանց տրամադրման ու մրցույթի հայտարարման մասով՝
· Ժամանակացույցերով 2 ամսյա տևողության փոխարեն 1,5 տարի տևած /2020 թվականի ապրիլից 2021 թվականի հոկտեմբեր/ Խորհրդատուին առաջարկություններ, մեկնաբանություններ ներկայացնելուց, վերջնաժամկետի արդյունքում վերջնական փաթեթը ստանալուց հետո նոր՝ 119 առաջարկների զգալի գերազանցված ժամկետներով ներկայացումը։ Նշված երկարաձգումների արդյունքում չեն գնահատվում, թե արված առաջարկներից ստացվելիք օգուտները որքանո՞վ են համարժեք ֆինանսական և տնտեսական հատուցումներին։  

· Դդմաշենի ենթակայանում 50 ՄՎԱռ շունտող ռեակտորների կիրառման խնդրի ուսումնասիրման պատճառով 4 ամսով երկարաձգումը:
· Բոլոր 3 լոտերի համար գների կարգավորում կիրառելու Բանկի առաջարկի ուսումնասիրման պատճառով 3 ամսով երկարաձգումը:
Հետևանք
Ա/  ԵՆԲ վարկային համաձայնագրերի/պայմանագրի մասհանման վերջնաժամկետների երկարաձգման մասով ՏԿԵՆ-ը գրությամբ վերջնաժամկետը առաջարկել է վերանայել՝ 2027թ․ դեկտեմբերը։ Ինչը նշանակում է, որ մնացած երեք վարկերի մասհանումների մինչև 2025թ․ վերջնաժամկետները, ըստ ՏԿԵՆ-ի, բավարար չեն աշխատանքների իրականացման համար։
Նոր վերջնաժամկետը 2027թ․ սահմանելը ռիսկեր է առաջացնում մարման ժամկետների իրատեսական լինելու հարցում, հետևաբար մասհանման վերջնաժամկետից հետո մարման համար մնալու է 3 տարի, իր բացասական հետևանքներով՝ «ԲԷՑ» ՓԲԸ ֆինանսական կայունության, որպես հետևանք՝ ԿԷՑ օգտագործման սակագների վրա: 
Գ/ ՄՓՓ-ների  պատրաստման, նախաորակավորված հայտատուներին դրանց տրամադրման ու մրցույթի հայտարարման մասով՝
· Խորհրդատվական պայմանագրի 1-ին և 2-րդ փոփոխություններով պայմանավորված լրացուցիչ հատուցումները կազմել են համապատասխանաբար՝ 400 հազ. և 526.3 հազ. եվրո։  
· Վերջին անգամ ՄՓՓ-ները ներկայացվել է Բանկի հաստատմանը  10․11․2022թ։  Առ 31․01․2023թ․  Բանկի հաստատումը «ԲԷՑ» ՓԲԸ  չի ստացել և Կառավարման խորհրդի հաստատմանը չի ներկայացրել։ Խորհրդատվական ընկերությունը իր 16.11.2022թ․ գրության մեջ նշել է, որ բարձրավոլտ շուկայի զարգացման, հումք հանդիսացող նյութերի գների բարձրացման, գլոբալ և տարածաշրջանային ճգնաժամերի, գլոբալ ֆինանսական շուկայի և սղաճի, ինչպես առանցքային մատակարարների հետ կապված ռիսկերի արդյունքում Ծրագրի արժեքը գնահատվել է 335 մլն եվրո, ներգրավված վարկային և դրամաշնորհային միջոցներից 146,25 մլն եվրոյով, 77,5 % ավելի։	
 
Եզրակացություն
Ա/ ԵՆԲ վարկային համաձայնագրերի/պայմանագրի մասհանման վերջնաժամկետների երկարաձգման մասով ՎՎԲ երեք վարկերի մասհանումների մինչև 2025թ․ վերջնաժամկետները բավարար չեն ԿԷՑ Ծրագրերի 3 լոտերով կապալառուների կատարած աշխատանքների վճարումը իրականացնելու համար։ 
Մասհանումների վերջնաժամկետի երկարաձգումը 2025թ-ից 2027թ․ դեկտեմբեր պահանջում է համապատասխանաբար մարման ժամկետի վերանայում, քանի որ վերջին մասհանումից ընդամենը 2 տարի է մնում վարկի մարման համար, իսկ վարկային պայմանագրերով կիսամյակային մարումների մեծությունը կրկնակի կավելանա, ինչը նոր ռիսկեր կստեղծի ինչպես սակագնի  վրա ճնշումների, այնպես էլ «ԲԷՑ» ՓԲԸ-ի ֆինանսական կայունության առումով։
Հաշվեքննության նպատակով սահմանված ժամկետային չափանիշը՝ 21․11.2020թ․ ՎՎԲ վարկային համաձայնագրերի համար պահպանվել է, ԵՆԲ վարկային պայմանագրի համար չի պահպանվել։ 
Քանակական չափանիշը՝ մասհանման վերջնաժամկետի երկարաձգված վարկային համաձայնագրերի/ պայմանագրի քանակը՝ 4 չի պահպանվել։
Բ/ Նախաորակավորման  կազմակերպման մասով ՆՓՓ-ն Խորհրդատուի կողմից «ԲԷՑ» ՓԲԸ-ին տրամադրելու օրվանից ավարտվել են 1,5 տարում մրցութային հանձնաժողովի կողմից ՆԳՀ-ների հաստատումով, երբ հաշվեքննության նպատակով ժամկետային չափանիշ է սահմանվել ՆՓՓ-ն Խորհրդատուի կողմից «ԲԷՑ» ՓԲԸ-ին տրամադրելու օրվանից սկսած 6 ամիսը։ Ժամկետային չափանիշը չի պահպանվել:
Գ/ ՄՓՓ  պատրաստման, նախաորակավորված հայտատուներին դրանց տրամադրման ու մրցույթի հայտարարման մասով 
· ՄՓՓ-ների պատրաստման համար 2020թ․ ապրիլից մինչև հաշվեքննության արձանագրությունը կազմելու օրը անցել է 34 ամիս /150 շաբաթ/, ինչը զգալի գերազանցում է հաշվեքննության ժամկետային չափանիշ սահմանված ՄՓՓ նախնական տարբերակի տրամադրման օրվանից սկսված 6 ամիսը։
2023թ. հունվարի դրությամբ նախաորակավորված հայտատուներին ՄՓՓ-ներ չեն տրամադրվել, մրցույթ չի հայտարարվել:
· 2020թ․ հուլիսին հայտերը ներկայացրած հայտատուների նախաորակավորումը ամփոփվել և հաստատվել է 14 ամիս անց, իսկ «Siemens  Aktiengesellschaft» հայտատուն հրաժարվել է 20 ամիս հետո, 
· Հաշվեքննության քանակական չափանիշ սահմանված Մրցույթի արդյունքում ընտրված Կապալառուների պայմանագրերի շնորհումը՝ ըստ 3 լոտերի չի պահպանվել։
· Խորհրդատվական պայմանագրի 1-ին և 2-րդ փոփոխություններով լրացուցիչ հատուցումներ են նախատեսվել համապատասխանաբար՝ 400 հազ. և 526.3 հազ. Եվրո չափով, Ծրագրի արժեքը թանկացել է 101 մլն եվրոյով՝ 43 տոկոսով: 

Առաջարկություն
Ա/  Վարկային համաձայնագրերի/պայմանագրի մասհանման վերջնաժամկետների երկարաձգման մասով միջոցներ ձեռնարկել վարկերի մասհանումների վերջնաժամկետները և մարման ժամկետները երկարաձգելու ուղղությամբ:
Գ/ Մրցութային փաստաթղթերի փաթեթի պատրաստման, նախաորակավորված հայտատուներին դրանց տրամադրման ու մրցույթի հայտարարման մասով միջոցներ ձեռնարկել․
· ՄՓՓ սահմանված կարգով հաստատելու, նախաորակավորված հայտատուներին տրամադրելու, մրցույթը հայտարարելու ուղղությամբ,
· գնահատել, թե Խորհրդատուին արված առաջարկներից ստացվելիք օգուտները որքանո՞վ են համարժեք երկարաձգումների արդյունքում ֆինանսական և տնտեսական հատուցումներին։  

Հաշվեքննության հարց 2. Արդյո՞ք բավարար չափով են հիմնավորվել Ծրագրի 2020թ. և 2021թ. բյուջեի կատարողականները:
ՀՀ 2020 թվականի պետական բյուջեով 1167 ծրագրի 11006  միջոցառման 4861 հոդվածով տարեկան  պլանով ծախս չի նախատեսվել, ճշտված պլանով ծախս է նախատեսվել 216,217.90 հազ. դրամ, փաստը՝ (դրամարկղային ծախս) 150,162.16 հազ. դրամ (այդ թվում՝ վարկային միջոցներից 120,129.73 հազ. դրամ, համաֆինանսավորումից 30,032.43 հազ. դրամ),  ֆինանսավորումը կազմել է 150,162.16 հազ. դրամ   և փաստացի ծախսը կազմել է 147,707.34 հազ. դրամ:
2020թ. 1167-11006 միջոցառման 4861 հոդվածի ճշտված պլանի նկատմամբ դրամարկղային ծախսը կազմել է 69.44 %:
ՀՀ 2021 թվականի պետական բյուջեով 1167 ծրագրի 32006 միջոցառման տարեկան պլանով ծախս  է նախատեսվել 1,207,003.9 հազ. դրամ (այդ թվում՝ դրամաշնորհային միջոցներից 1,190,742.3 հազ. դրամ, համաֆինանսավորումից 16,261.6 հազ. դրամ),  ճշտված պլանով ծախս, փաստ (դրամարկղային ծախս), փաստացի ծախս և ֆինանսավորում չի իրականացվել։  
ՀՀ 2021 թվականի պետական բյուջեով 1167-11006 միջոցառման 4861 հոդվածով տարեկան պլանով ծախս է նախատեսվել 296,643.7 հազ. դրամ (այդ թվում՝ դրամաշնորհային միջոցներից 237,304.3 հազ. դրամ, համաֆինանսավորումից 59,339.4 հազ. դրամ), ճշտված պլանով 138,790.6 հազ. դրամ (այդ թվում՝ դրամաշնորհային միջոցներից 115,821.2 հազ. դրամ, համաֆինանսավորումից 22,969.4 հազ. դրամ), ֆինանսավորումը և փաստը՝ (դրամարկղային ծախս) 111,319.74 հազ. դրամ (այդ թվում՝ դրամաշնորհային միջոցներից  89,055.8 հազ. դրամ, համաֆինանսավորումից 22,263.95 հազ. դրամ)  և փաստացի ծախսը կազմել է 110,230.09 հազ. դրամ:
2021թ.  1167-11006 միջոցառման 4861 հոդվածի ճշտված պլանի նկատմամբ դրամարկղային ծախսը կազմել է 80.2 %:

Հաշվեքննության չափանիշներ
Համաձայն «ՀՀ 2020-2021թթ. պետական բյուջեի ելքային ծրագրերի և միջոցառումների գծով արդյունքային (կատարողական) ցուցանիշների կատարման վերաբերյալ» ՏԿԵՆ-ի հաշվետվության ՝
Որպես արդյունքի չափորոշիչ 2020թ. և 2021թ. նշված է կառավարվող/վերահսկվող պայմանագրերի քանակ՝ 1 հատ:

Հաշվեքննության արդյունքներ
Համաձայն Հավելված N3 Աղյուսակ N1.1.1-ի օտարերկրյա պետությունների և միջազգային կազմակերպությունների աջակցությամբ 2020թ. ընթացքում իրականացվող վարկային ծրագրերի և միջոցառումների շրջանակներում վարկերի տրամադրմանն ուղղվող միջոցների վերաբերյալ հաշվետվության 1167 ծրագրի 42008 միջոցառման շրջանակներում տարեկան ճշտված պլանով ծախս է նախատեսվել ընդամենը՝ 207,633.3 հազ. դրամ, (այդ թվում՝ վարկային միջոցներից 155,712.8 հազ. դրամ, համաֆինանսավորումից 51,920.5 հազ. դրամ): Հաշվետու ժամանակահատվածի փաստը՝ (դրամարկղային ծախսը) կազմում է ընդամենը՝ 86,355.5 հազ. դրամ, (այդ թվում՝ վարկային միջոցներ 69,084.4 հազ. դրամ, համաֆինանսավորում 17,271.1 հազ. դրամ): Կատարման % -ը տարեկան ճշտված պլանի նկատմամբ կազմում է 41.6 %:  
Համաձայն Հավելված N3 Աղյուսակ N1.1.1-ի «օտարերկրյա պետությունների և միջազգային կազմակերպությունների աջակցությամբ 2021թ. ընթացքում իրականացվող վարկային ծրագրերի և միջոցառումների շրջանակներում վարկերի տրամադրմանն ուղղվող միջոցների վերաբերյալ» հաշվետվության 42008 միջոցառման շրջանակներում տարեկան ճշտված պլանով ծախս է նախատեսվել ընդամենը՝ 41,996.8 հազ. դրամ, (այդ թվում՝ վարկային միջոցներից 33,675.0 հազ. դրամ, համաֆինանսավորումից 8,321.8 հազ. դրամ): Հաշվետու ժամանակահատվածի փաստը՝ (դրամարկղային ծախսը) կազմում է ընդամենը՝ 41,144.3 հազ. դրամ, (այդ թվում՝ վարկային միջոցներ 32,915.4 հազ. դրամ, համաֆինանսավորում 8,228.9 հազ. դրամ): Կատարման % -ը տարեկան ճշտված պլանի նկատմամբ կազմում է 98.0%: 

Պատճառներ
«Համաձայն Վարկային և Ծրագրային  համաձայնագրերի՝ (համաձայնագիր III 11.12.2015 BMZ  2014 68 735  83.0 մլն եվրո,  համաձայնագիր I 09.12.2014  BMZ ID: 2012 66 949  75.0 մլն եվրո, համաձայնագիր II 09.12.2014  BMZ ID: 2007 66 352,  10.2 մլն եվրո) 4.1 կետի, Վարկառուն պետք է վճարի անհատուցելի պարտավորավճար՝ տարեկան վարկի  չհատկացված գումարների 0.25%-ը: «ԲԷՑ» ՓԲԸ-ի սեփական միջոցներից  հաշվարկվել և վճարվել են  անհատուցելի պարտավորավճարներ՝ 83.0 մլն եվրոյի համար 11.03.2016-30.06.2022թ.թ.  714,505.39 հազ. դրամ կամ 1,307,826.4 եվրո, 75.0 մլն եվրոյի համար 09.03.2015-30.06.2022 թ.թ.  744,368.43 հազ. դրամ կամ 1,370,312.51 եվրո, 10.2 մլն եվրոյի համար 09.03.2015 -30.06.2022թթ.   93,072.4 հազ. դրամ կամ 171,404.98 եվրո կամ վերը նշված վարկային երեք  համաձայնագրերի շրջանակներում ընդամենը հաշվարկվել և վճարվել է 1,551,946.23 հազ. դրամ կամ 2,849,543.49 եվրո, այդ թվում 01.10.2018-31.12.2021թ.թ. (հաշվետու ժամանակաշրջան) վճարվել է 823,320.86 հազ. դրամ կամ 1,462,948.0 եվրո:
Գերմանիայի ՎՎԲ-ը 2020թ. ապրիլի 22-ին ՀՀ ֆինանսների նախարարությանը և «ԲԷՑ» ՓԲԸ-ին է ներկայացրել վերը նշված վարկերի մասհանումների երկարաձգման և հետվճարման փոփոխված ժամանակացույցի նամակ-համաձայնագրերի նախագիծ տարբերակները, տեղեկացնելով, որ 75.0 մլն և 83.0 մլն եվրո վարկային և ծրագրային համաձայնագրերի 3.2 հոդվածով  սահմանված կարգով մասհանումների պահանջ ներկայացնելու վերջնաժամկետը կարող է երկարաձգվել մինչև 2025թ. դեկտեմբերի 31-ը՝ այն պայմանով, որ Փոխառուն մասամբ պետք է կրի երկարաձգման հետևանքով ՎՎԲ կրած վերաֆինանսավորման ծախսերը: 
«ԲԷՑ» ՓԲԸ տնօրենը  09.04.2021թ. թիվ 01/22.1/882-2021 նամակով դիմել է ՀՀ ՏԿԵ նախարարին, «Հայաստանի Հանրապետության և Գերմանիայի ՎՎԲ-ի 2020թ. հուլիսի 1-ին ստորագրված  «ԿԷՑ I - III (Հայաստան Վրաստան հաղորդիչ գիծ/ենթակայաններ) վարկային համաձայնագրի մասհանումների ժամկետի երկարաձգման և հետվճարման փոփոխված ժամանակացույցի մասին» նամակ համաձայնագրերի համաձայն՝ Հայաստանի Հանրապետությունը պարտավորվել է վճարել ծրագրի վարկավորման ժամկետի երկարաձգման հետևանքով առաջացած վերաֆինանսավորման ծախսերի  (վերջնական երկարաձգման վճարներ)  մի մասը,  մարման պարտականությունը կրում է Փոխառուն, որոնք կազմում են (75.0 մլն եվրո և 83.0 մլն եվրո վարկերի մասով) համապատասխանաբար՝ 740.0 հազ. եվրո և 1,180.0 հազ. եվրո:
ՏԿԵՆ-ը վերը նշված գրությանն ի պատասխան 19.04.2021թ. թիվ ՀՎ/24.2/9597-2021 գրությամբ,  տեղեկացնում  է «ԲԷՑ» ՓԲԸ-ին, որ Ձեզ ենք ուղարկում Գերմանիայի ՎՎԲ-ի աջակցությամբ իրականացվող «ԿԷՑ I-III» (Ծրագիր փուլ 2) ծրագրերի ժամկետների երկարաձգման հետևանքով առաջացած հատուցման ծախսերը ՀՀ պետական բյուջեի միջոցներից վճարելու կապակցությամբ բարձրացված հարցի վերաբերյալ ՀՀ ֆինանսների նախարարության պարզաբանումը:
Վերը նշվածի վերաբերյալ ֆինանսների նախարարության գրությունը  ուղղված ՏԿԵ նախարարությանը,  հայտնվում է հետևյալը՝ 
Վարկային համաձայնագրերում փոփոխություններ կատարելու նպատակով՝ 2020թ. հուլիսի 1-ին ստորագրվել են երեք նամակ համաձայնագրեր, որոնց համաձայն վարկային միջոցների մասհանման վերջնաժամկետները երկարաձգվել են մինչև 31.12.2025թ., ինչպես նաև վերանայվել են վարկերից երկուսի մայր գումարների մարման ժամանակացույցերը:
Գերմանիայի ՎՎԲ-ի կողմից փաստացի ներկայացված վճարման պահանջագրերի համաձայն «ԿԷՑ I ծրագիր (Ծրագրի 1-ին  փուլ) – I մասնաբաժին» վարկի մասհանման վերջնաժամկետի երկարաձգման համար հատուցման վճար չի պահանջվել, իսկ  «ԿԷՑ III ծրագիր (Ծրագրի 2-րդ   փուլ)» վարկի համար պահանջվել է 273,505 եվրո (173,675.7 հազ. դրամ), որը վճարվել է ՀՀ պետական բյուջեից ՀՀ կառավարության 26.11.2020թ. թիվ 1861-Ա որոշմամբ   (2020թ. դեկտեմբերի 3-ին):
«ՀՀ 2020-2021թթ. պետական բյուջեի ելքային ծրագրերի և միջոցառումների գծով արդյունքային (կատարողական) ցուցանիշների կատարման վերաբերյալ»
2020թ. վերաբերյալ՝ 
Ըստ միջոցառումները կատարող հանրային իշխանության մարմինների հավելվածի համաձայն «Գերմանիայի ՎՎԲ-ի աջակցությամբ իրականացվող «ԿԷՑ I» Հայաստան-Վրաստան հաղորդիչ գիծ/ենթակայանների դրամաշնորհային ծրագիր» 11006 միջոցառման հաշվետու ժամանակահատվածի ճշտված պլանի և փաստի 66,055.74 հազ. դրամի տարբերության պատճառը նշված է՝ Խորհրդատու ընկերության կողմից նախաորակավորման հաշվետվությունները գտնվում են քննարկման փուլում, ուստի վճարումները կիրականացվեն 2021թ. առաջին եռամսյակում:
2021թ. վերաբերյալ՝
Ըստ միջոցառումները կատարող հանրային իշխանության մարմինների հավելվածի համաձայն «Գերմանիայի ՎՎԲ-ի աջակցությամբ իրականացվող «ԿԷՑ I» Հայաստան-Վրաստան հաղորդիչ գիծ/ենթակայանների դրամաշնորհային ծրագիր» 11006 միջոցառման հաշվետու ժամանակահատվածի ճշտված պլանի և փաստի 27,470.86 հազ. դրամի տարբերության պատճառը նշված է՝ 2021թ պետբյուջեով հաստատված միջոցառումներով նախատեսվել էին 3 լոտերով գլխավոր կապալառուների ընտրության միջազգային մրցույթների իրականացման արդյունքներով խորհրդատվական ծառայությունների մատուցման դիմաց վճարումների համար, բայց գլխավոր կապալառուների մրցութային փաստաթղթերի վերանայման և վերջնականացման գործընթացը դեռ չի ավարտվել, արդյունքում՝ Խորհրդատվական ընկերությունը ծառայություն չի մատուցել:

Հետևանքներ
Ծրագրի շրջանակներում կնքված վարկերի սպասարկման, այդ թվում ենթավարկերի հետ կապված ծախսերը՝ մայր գումար, տոկոսներ, միջնորդավճարներ, պարտավորավճարներ և այլն,  փոխհատուցվում են սակագներով, սակայն որպես ներդրում դրա համար շահույթի նորմա չի կիրառվում: Հետևաբար՝ սակագներով ստացվող միջոցները, որպես ծառայությունների մատուցումից հասույթներ առաջացնում են հարկային պարտավորություններ, սակայն դրանց միայն աննշան մասն է նվազեցվում տվյալ հաշվետու ժամանակաշրջանի եկամուտներից /տոկոսային ծախսերի որակավորվող ակտիվի վրա չկապիտալացվող մասը/: Նշված հատույցների գծով ծախսերը հետագայում կարող են նվազեցվել ընկերության համախառն եկամտից մաշվածության ծախսերի միջոցով: Իսկ սեփական միջոցների հաշվին կատարված ծախսերը, որոնք չեն ներառվել ՀԾԿՀ որպես ներդրումային ծրագրի մաս, ընդհանրապես սակագներով չեն հատուցվում և անմիջականորեն բացասական ազդեցություն են թողնում Ընկերության ֆինանսական վիճակի վրա: Սակագներով կարող են չփոխհատուցվել նաև վարկերի հետ կապված վարչական և տուժանքի ձևով ծախսերը, այդ թվում՝ վարկեր մասհանումների ժամկետների երկարաձգման հետ կապված ծախսերը: Հետևաբար՝ Ծրագրի երկարաձգումը ինքնին հետաձգում է ապագա տնտեսական օգուտների ստացումը, որը պետք է փոխհատուցի կատարված ներդրումների հաշվեկշռային արժեքը և ապահովի որոշակի շահույթ: 
Այսպիսով,  Ծրագրի երկարաձգումը արդեն իսկ իր բացասական ազդեցությունն է թողնում  Ընկերության ֆինանսական կայունության, հաշվեքննությամբ արձանագրված  արդյունքներով պայմանավորված Ծրագրի թանկացման, ինչպես նաև սակագների ծանրաբեռնվածության  վրա:
Եզրակացություն
Հաշվեքննությամբ արձանագրված 823,320.86 հազ. դրամ պարտավորավճարը և վարկի մասհանման վերջնաժամկետի երկարաձգման համար 173,675.7 հազ. դրամ հատուցման վճարը՝ ծախսային արդյունավետության սկզբունքների չպահպանման հիմք է:
Առաջարկություն
Միջոցներ ձեռնարկել խնայողության և ծախսային արդյունավետության բարձրացման նպատակով՝ լրացուցիչ պարտավորավճարներից և հատուցման լրացուցիչ վճարներից խուսափելու համար:  

Հաշվեքննության հարց 3. - Արդյո՞ք ՏԿԵՆ-ի և ԲԷՑ-ի միջև գործում է հաղորդակցության արդյունավետ համակարգ:

1. ՏԿԵՆ-ում ՀՀ վարչապետի 08.02.2000թ. թիվ 44 որոշմամբ (ուժը կորցրել է ՀՀ վարչապետի 29.03.2022թ. թիվ 313-Ա որոշմամբ)  ստեղծվել է կառավարման խորհուրդ:
2. ՏԿԵՆ-ի կանոնադրությամբ սահմանված են խնդիրներ և գործառույթներ:
3. ՏԿԵ նախարարի 19.06.2019թ. թիվ 162-Ա հրամանով հաստատվել է  էներգետիկայի վարչության կանոնադրությունը:    
4.  ՏԿԵ նախարարի 07.12.2020 թվականի թիվ 1831-Ա հրամանով հաստատվել է ներդրումային ծրագրերի համակարգման, տնտեսագիտական վերլուծության և մոնիտորինգի վարչության կանոնադրությունը:
5.  ՀՀ կառավարության 03.03.2011թ. թիվ 202-Ն որոշման հիման վրա, ՏԿԵՆ-ը «ԲԷՑ» ՓԲԸ-ից ստանում է  շահույթի բաշխման, շահութաբաժինների հաշվարկման մասին տեղեկատվություն և այդ տեղեկատվությունը տրամադրում է ՀՀ ֆինանսների նախարարությանը:
6.  ՏԿԵՆ-ի և «ԲԷՑ» ՓԲԸ-ի միջև գործում է Mulberry –ի համակարգ:
7. ՀՀ կառավարության 05.10.2017թ. թիվ 1262-Ն որոշման հիման վրա, «ԲԷՑ» ՓԲԸ-ը եռամսյակային պարբերականությամբ ՏԿԵՆ-ին ներկայացնում է իր գործունեության արդյունավետության գնահատման համար ներկայացվող ցուցանիշների, ոչ ֆինանսական ցուցանիշների և կիսամյակային պարբերականությամբ մոնիտորինգի ցուցանիշների մասին տեղեկանքներ և այն ՏԿԵՆ-ում ճշգրտումներ կատարելուց հետո, ուղարկվում է Պետական գույքի կառավարման կոմիտե:
8. «ԲԷՑ» ՓԲԸ-ում գործում է տնօրենների խորհուրդ, որը ՀՀ կառավարության 06.11.2003թ. թիվ 1694-Ն որոշման հիման վրա բաղկացած է 6 անդամից, որից 3 անդամ առաջարկվում է  ՏԿԵ նախարարի կողմից, ընկերության գլխավոր տնoրենը ի պաշտոնե, մեկական անդամ՝ էլեկտրաէներգետիկական շուկայի մասնավոր հատվածը ներկայացնող ընկերության, էներգետիկ ոլորտին առնչվող ակադեմիական (գիտական) որևէ հաստատության կողմից:
9. Յուրաքանչյուր տարվա պետական բյուջեի կատարումն ապահովող միջոցառումների մասին ՀՀ կառավարության համապատասխան որոշումներով «ԲԷՑ» ՓԲԸ-ի կողմից իրականացվող բյուջետային ծրագրերի մասով ներկայացվում են հաշվետվություններ ՏԿԵՆ-ին համապատասխան պարբերականությամբ:
10. ՀՀ ֆինանսների և էկոնոմիկայի նախարարի 21.05.2003թ. թիվ 449-Ն հրամանի «ԲԷՑ» ՓԲԸ-ը հաշվետվություն է ներկայացնում ՏԿԵՆ «ՀՀ օտարերկրյա պետությունների, միջազգային կազմակերպությունների, ինչպես նաև այլ անձանց կողմից տրամադրված դրամաշնորհների մասին», որից հետո այն տրամադրվում է ՀՀ ֆինանսների նախարարություն:
Հաշվեքննության չափանիշներ
ՀՀ Վարչապետի 08.02.2000թ. թիվ 44 որոշման (ուժը կորցրել է ՀՀ վարչապետի 29.03.2022թ. թիվ 313-Ա որոշմամբ) համաձայն կառավարման խորհուրդը իր աշխատանքները կազմակերպում է նիստերի միջոցով, որոնք գումարվում են առնվազն յուրաքանչյուր ամիսը մեկ անգամ:
ՏԿԵՆ-ի  կանոնադրության «նպատակներն ու խնդիրներ» բաժնից 24, 25, 26 և  «գործառույթներ» բաժնից 38, 52, 78, 81, 134 կետերը:
ՏԿԵՆ-ի կառուցվածքային ստորաբաժանումներից, ներդրումային ծրագրերի համակարգման, տնտեսագիտական վերլուծության և մոնիտորինգի վարչության կանոնադրության խնդիրներ բաժնից 1-ին կետը, վարչության գործառույթներ բաժնից 1-ին, 2-րդ կետերը:
ՏԿԵՆ-ի կառուցվածքային ստորաբաժանումներից, էներգետիկայի վարչության խնդիրները բաժնից 2-րդ կետը, վարչության գործառույթներ բաժնից 6-րդ, 16-րդ, 23-րդ, 24-րդ, 26-րդ կետերը:
Հաշվեքննության արդյունքներ
ՈՒսումնասիրվել են հաշվեքննության ժամանակահատվածի կառավարման խորհրդի բոլոր արձանագրությունները՝ սկսած 30.10.2019 թվականից:                                                                                   2019 թվականին կայացել է 2 նիստ, «ԿԷՑ» Ծրագրերին անդրադարձ է եղել մեկ նիստում:
2020 թվականին կայացել է 9 նիստ, «ԿԷՑ» Ծրագրերին անդրադարձ է եղել չորս նիստում:
2021 թվականին կայացել է 5 նիստ, «ԿԷՑ» Ծրագրերին անդրադարձ է եղել մեկ նիստում:
ՈՒսումնասիրվել են ՏԿԵՆ-ի կանոնադրության նպատակները, խնդիրները, գործառույթները, էներգետիկայի, ներդրումային ծրագրերի համակարգման, տնտեսագիտական վերլուծության և մոնիտորինգի վարչությունների կանոնադրությունները:
Պատճառներ
«ԲԷՑ» ՓԲԸ-ի կողմից չի ներկայացվել, կառավարման խորհրդի կողմից չի պահանջվել օրակարգային հարցեր «ԿԷՑ» Ծրագրերի վերաբերյալ:
ՏԿԵՆ-ի կանոնադրության ոչ բոլոր գործառույթներն են ներառված կառուցվածքային  ստորաբաժանումների կանոնադրությունների գործառույթներում՝ մասնավորապես՝ կանոնադրության գործառույթների 78-րդ կետում նշված է, «օտարերկրյա պետությունների և միջազգային վարկատու կազմակերպությունների կողմից նախարարության համակարգին տրամադրվող վարկային և դրամաշնորհային միջոցների հաշվին իրականացվող ծրագրերի կառավարում և ծրագրերի շրջանակներում իրականացվող աշխատանքների մոնիտորինգ»:  
ՏԿԵՆ-ի էներգետիկայի վարչության կանոնադրության գործառույթներ բաժնի 6-րդ կետում նշված է՝ էներգակիրների արդյունավետ օգտագործման ուղղությամբ պետական ծրագրերով իրականացվող աշխատանքների մոնիթորինգի ապահովում: Կանոնադրությունների վերլուծության արդյունքում  էներգետիկայի վարչությունը  պետք է ապահովեր «ԿԷՑ» Ծրագրով իրականացվող աշխատանքների մոնիթորինգը, որը ըստ տրամադրված տեղեկանքի չի իրականացվել:
Էներգետիկայի վարչության կանոնադրության գործառույթներ բաժնի 16-րդ կետում նշված է՝ Էներգետիկայի բնագավառի շրջակա միջավայրի պահպանմանն ուղղված միջոցառումների իրականացման կազմակերպում, որը «ԿԷՑ» Ծրագրի գծով  չի իրականացվել: 
Հետևանքներ
Համաձայն ՀՀ վարչապետի 08.02.2000թ. թիվ 44 որոշմամբ հաստատված կառավարման խորհրդի կանոնադրության 10-րդ կետի պահանջի՝ խորհուրդն իր աշխատանքները կազմակերպում է նիստերի միջոցով, որոնք գումարվում են առնվազն յուրաքանչյուր ամիսը մեկ անգամ: Սակայն, կառավարման խորհուրդը չի պահպանել վերը նշված որոշման կետի պահանջը և չի ստացել բավարար տեղեկատվություն: 
 Վարկային և դրամաշնորհային միջոցների հաշվին իրականացվող ծրագրերի կառավարում և ծրագրերի շրջանակներում իրականացվող աշխատանքների մոնիտորինգ չի իրականացվել:
Եզրակացություն
ՏԿԵՆ-ում գործող կառավարման խորհուրդը ամիսը մեկ անգամ նիստեր չգումարելով, ընթացիկ իրավիճակի մասին բավարար տեղեկատվություն չստանալով, չի պահանջել, չի ստացել, չի քննարկել և չի վերհանել առաջընթացի բացակայության պատճառները, ԿԵՑ Ծրագրի մոնիտորինգ չի իրականացվել:

Առաջարկություններ
ՏԿԵՆ-ում գործող կառավարման խորհրդի յուրաքանչյուր նիստում ներառել ԿԷՑ-Ծրագրերի առաջընթացի կամ դրա բացակայության վերաբերող հարցեր: 

Հաշվեքննության հարց 4. - Արդյո՞ք «ԲԷՑ»-ի ֆինանսական վիճակը որևէ ազդեցություն ունեցել է Ծրագրի իրականացման վրա:
Ընկերությունների կողմից ներկայացված ֆինանսական հաշվետվությունների հիման վրա հարկաբյուջետային ռիսկերի գնահատման համար պրակտիկայում կիրառվում է Արժույթի միջազգային հիմնադրամի (ԱՄՀ) կողմից հրապարակված՝ «Կորպորատիվ հատվածից առաջացող ֆիսկալ ռիսկերի կառավարման ուղեցույց»-ում, ինչպես նաև ՀՀ ֆինանսների նախարարի 14.09.2018թ. թիվ 439-Ա հրամանով հաստատված Ֆիսկալ ռիսկերի գնահատման ձեռնարկ-ում  ներկայացված մեթոդաբանությունը, որի համաձայն Ընկերությունների ֆինանսական ծանր վիճակը կանխատեսելու համար հաշվարկվում է սնանկացման կանխատեսման Է. Ալթմանի «Z-միավոր» կոչվող հսկիչ ցուցանիշը:
Համաձայն ՀՀ կառավարության 2022թ. բյուջետային ուղերձի «Վերլուծություններ» գլխի 4-րդ՝ «Ենթակառուցվածքային և այլ ոլորտներում գործող կազմակերպությունների գործունեությանն առնչվող հարկաբյուջետային ռիսկերի գնահատականը» բաժնի «Պետական մասնակցությամբ ընկերությունների ֆինանսական գործակիցները» աղյուսակ 6-ի՝ սնանկացման կանխատեսման Ալթմանի Z-միավորը վկայում է «ԲԷՑ» ՓԲԸ-ի ֆինանսական վիճակի վատթարացման նշանակալի հավանականության մասին՝ 2019թ.  Z-միավորը գտնվել է գորշ գոտում՝ կազմելով 1.11, իսկ 2020թ. ծանր գոտում՝ կազմելով 0.32:

Հաշվեքննության չափանիշներ
ՀՀ ֆինանսների նախարարի 14.09.2018թ. թիվ 439-Ա հրամանով հաստատված Ֆիսկալ ռիսկերի գնահատման ձեռնարկ-ում  ներկայացված մեթոդաբանության համաձայն Ալթմանի Z-միավորի հաշվարկի հիմքում ընկած ցուցանիշները հետևյալն են՝

· Շրջանառու կապիտալ/ընդամենը ակտիվներ (X1)՝ հաշվարկվում է որպես ընթացիկ ակտիվներ՝ հանած ընթացիկ պարտավորություններ:
· Չբաշխված շահույթ/ընդամենը ակտիվներ (X2)՝ ցույց է տալիս, թե որքանով է կազմակերպությունն օգտագործում իր գործունեության արդյունքում կուտակված ներքին դրամական միջոցները և արտացոլում է ընկերության հասույթների կուտակային մեծությունը:
· Շահույթ նախքան տոկոսների և հարկերի վճարումը (ՇՆՏՀՎ)/ընդամենը ակտիվներ (X3)՝ չափում է կազմակերպության շահութաբերությունը գործառնական տեսանկյունից:
· Սեփական կապիտալի հաշվեկշռային արժեք/ընդամենը պարտավորություններ (X4)՝ ցույց է տալիս, թե որքանով է կազմակերպության գործունեությունը հիմնվում սեփականատերերի կողմից ներդրված դրամական միջոցների և պարտատերերից ներգրավված փոխառու միջոցների վրա:
Վերը նշված ցուցանիշների հիման վրա հաշվարկվում է Z-միավորը՝ հետևյալ բանաձևով՝   Z=6.56(X1)+3.26(X2)+6.72(X3)+1.05(X4):  
Z - միավորի մեկնաբանման գոտիներն են՝
Z>2.6 Ապահով գոտի (ֆինանսական ծանր վիճակի ցածր հավանականություն)
1.1<Z<2.6  Գորշ գոտի (ֆինանսական ծանր վիճակի միջին հավանականություն)
1.1>Z Ծանր վիճակի գոտի (ֆինանսական ծանր վիճակի բարձր հավանականություն):

Հաշվեքննության արդյունքներ
ՀՀ ֆինանսների նախարարության համապատասխան վարչության կողմից «ԲԷՑ» ՓԲԸ-ի ֆինանսական վիճակի վատթարացման հավանականությունը կանխատեսելու հաշվարկները կատարվել են Ալթմանի «Z-միավոր» կոչվող հսկիչ ցուցանիշի օգնությամբ: «Z-միավոր»-ի ստուգաճշտման համար կիրառվել են լրացուցիչ ֆինանսական գործակիցներ (շահութաբերության, իրացվելիության, վճարունակության հաշվարկման համար), որոնք արտացոլում են կապը Ընկերության ֆինանսական հաշվետվությունների տարբեր հոդվածների միջև:
Պատճառ
Հաշվեքննիչ պալատի 09.01.2023թ. ՀՊԵ/01/7-2023 գրությամբ ՏԿԵՆ-ից պահանջվել է տրամադրել «ԲԷՑ» ՓԲԸ-ի ֆինանսական վիճակի հնարավոր վատթարացման, դրա արդյունքում ԿԷՑ Ծրագրի իրականացման գործընթացում ազդեցության վերաբերյալ դիրքորոշում, ինչպես նաև Z-միավորի հաշվարկի համար հիմք հանդիսացող ֆինանսական ցուցանիշներ՝ Կովկասյան էլեկտրահաղորդման ցանցի վարկային և դրամաշնորհային ծրագրերի շրջանակներում:
Ի պատասխան վերը նշված գրության՝ ՏԿԵՆ-ը 12.01.2023թ. ԳՍ/27.1/857-2023 գրությամբ պատասխանել է, որ Ընկերության ֆինանսական վիճակը կայուն է և չի կարող բացասական ազդեցություն ունենալ Ծրագրի իրականացման վրա։ Ինչ վերաբերում է պահանջվող տեղեկատվությանը, ապա այն Ընկերության կողմից չի ներկայացվել, պատճառաբանելով, որ Ծրագրի իրականացման համար պատասխանատու ներդրումային ծրագրերի իրականացման բաժինը համարվում է Ընկերության կառուցվածքային ստորաբաժանում, և Ընկերության կողմից չի իրականացվում վերջինիս եկամուտների կամ ծախսերի առանձնացված հաշվառում (Բաժինը զբաղվում է Ընկերության կողմից իրականացվող բոլոր վարկային և դրամաշնորհային ծրագրերի, այդ թվում՝ նաև Համաշխարհային բանկի և Իրանի արտահանման զարգացման բանկի ֆինանսավորմամբ իրականացվող ծրագրերի իրականացմամբ)։
Հետևանք
Ծրագրի երկարաձգումը կարող է բացասական ազդեցություն ունենալ ընկերության ֆինանսական վիճակի և արդյունքի, ինչպես նաև ֆինանսական կայունության վրա: Սակագներով չհատուցվող ծախսերը, ինչպես նաև հատուցվող ներդրումների հարկման ժամանակավոր տարբերությունները անմիջականորեն ազդում են ընկերության ֆինանսական ցուցանիշների վրա։
Սակայն, քանի որ հաշվեքննության օբյեկտը ՏԿԵ նախարարությունն է, իսկ Ծրագրի գծով ծախսերի առանձնացված հաշվառում չի վարվել, ուստի հնարավոր չէ գնահատել այն  ռիսկերը՝ որոնք կարող են խոչընդոտ հանդիսանալ սահմանված նպատակների իրականացման և պլանավորված արդյունքների ստացման համար: 

Դրական գործելակերպեր
Է. Ալթմանի սնանկության քառագործոն մոդելը մշակվել է՝ մասամբ հիմնվելով նոր ձևավորվող շուկաներում գործող կազմակերպությունների ընտրանքի վրա: Նոր ձևավորվող շուկաներ ունեցող մի շարք երկրներում, այդ թվում Մեքսիկայում, Բրազիլիայում և Արգենտինայում նրա կիրառությունը տվել է հաջող արդյունքներ կազմակերպությունների ֆինանսական ծանր վիճակի կանխատեսման առումով: Այն հանդիսանում է միջազգայնորեն կիրառվող ու հեշտ հաշվարկվող հսկիչ ցուցանիշ կազմակերպությունների ֆինանսական վիճակը կանխատեսելու համար և իրենից ներկայացնում է գործակիցներով կշռված՝ գործողության հինգ կամ չորս ընդհանուր հարաբերակցությունների գծային զուգակցում[footnoteRef:2]:   [2:  EDWARD I. ALTMAN EDITH HOTCHKISS, Corporate Financial Distress and Bankruptcy, Predict and Avoid Bankruptcy, Analyze and Invest in Distressed Debt — 3rd ed.] 


Եզրակացություն
Ընկերությունը չունի Ծրագրի, որպես ներդրման արդյունավետության գնահատման որևէ ընթացակարգ: Ըստ էության Ծրագրի մասով ծախսերի առանձնացված հաշվառում չվարելը և ներդրումներից ակնկալվող եկամուտների գնահատումներ չիրականացնելը, ապագա հատուցումների մասով անորոշություն է առաջացնում,  որը հնարավորություն չի տալիս գնահատելու Ծրագրի չափելի ազդեցությունը «ԲԷՑ» ՓԲԸ-ի ֆինանսական վիճակի վրա: Այդ ամենը բարձրացնում է Ծրագրի նպատակային արդյունավետության չպահպանման հավանականությունը:

Առաջարկություն 
· Ծրագրի ֆինանսական վիճակի գնահատման համար վարել մուտքերի և ելքերի առանձնացված հաշվառում՝ հաշվեկշռում արտացոլելու և ըստ այդմ հետևանքները բացահայտելու ու կանխատեսումները ճշգրտելու համար:
· Կիրառել ներդրումների արդյունավետության գնահատումներ, ապագա տնտեսական օգուտների ներհոսքի և  արտահոսքի կանխատեսումներ:


Այսպիսով, հիմք ընդունելով հաշվեքննության առջև դրված նպատակները, դրանցով պայմանավորված թվով 4 հարցադրումները և դրանց մասով արձանագրված հաշվեքննության արդյունքները, հաշվեքննողները եզրակացնում են, որ ԿԷՑ ծրագրերի նպատակային արդյունավետության, ծախսային արդյունավետության և խնայողության սկզբունքների ապահովման փաստը վկայող բավարար ապացույցներ առկա չեն:
Բացի այդ, արձանագրվում է, որ հաշվեքննության պահին ԿԷՑ Ծրագրերի նպատակը, այն՝ ապահովել էլեկտրաէներգիայի միջսահմանային փոխանակում Հարավային Կովկասում՝ միացնելով հայկական և վրացական էներգահամակարգերը 500/400/220կՎ բարձր լարման հաստատուն հոսանքի փոխակերպիչ կայանի միջոցով, շարունակում է մնալ չիրագործված:
	Հետևաբար, նաև, հաշվի առնելով Հայաստանի Հանրապետության էներգետիկ անվտանգությանը վերաբերող հիմնադրույթները, հաշվեքննողներն արձանագրում են, որ Հայաստան-Վրաստան էլեկտրաէներգիայի փոխանակման հզորությունը ներկայիս 200 ՄՎտ-ից 1050 ՄՎտ-ի հասցնելու նպատակադրումն իրագործելուն, ինչպես նաև հյուսիս - հարավ՝ Ռուսաստան – Վրաստան – Հայաստան – Իրան քառակողմ տարածաշրջանային փոխշահավետ համագործակցությունը զարգացնելուն ուղղվող աշխատանքներն  ունեն բարելավման անհրաժեշտություն:


ՀԵՏՀՍԿՈՂԱԿԱՆ ԳՈՐԾԸՆԹԱՑ


Հաշվեքննիչ պալատի կողմից 2018թ. հուլիսի 6-ից մինչև 2019թ. մարտի 29-ը իրականացվել է ՀՀ էներգետիկ ենթակառուցվածքների և բնական պաշարների նախարարությանը պետական բյուջեից հատկացված միջոցների օգտագործման, բյուջետային մուտքերի ապահովման և պետական սեփականության կառավարման նկատմամբ իրականացված հաշվեքննություն և, ի թիվս այլ վարկային և դրամաշնորհային ծրագրերի, հաշվեքննության են ենթարկվել նաև «Կովկասյան էլեկտրահաղորդման ցանց» վարկային և դրամաշնորհային ծրագրերը։ 
Հաշվեքննության արդյունքում կազմված «ՀՀ էներգետիկ ենթակառուցվածքների և բնական պաշարների նախարարությանը պետական բյուջեից հատկացված միջոցների օգտագործման, բյուջետային մուտքերի ապահովման և պետական սեփականության կառավարման նկատմամբ իրականացված հաշվեքննության արդյունքների վերաբերյալ» ընթացիկ եզրակացությամբ[footnoteRef:3] արձանագրված անհամապատասխանությունների և այլ փաստերի վերաբերյալ ՀՀ էներգետիկ ենթակառուցվածքների և բնական պաշարների նախարարությանը ներկայացվել են առաջարկություններ։  [3:  http://armsai.am/sites/default/files/program/2019/energetika%20%281%29.pdf] 

«Հաշվեքննիչ պալատի մասին» ՀՀ օրենքի 26-րդ հոդվածի 6-րդ կետի՝ հաշվեքննության օբյեկտի ղեկավարը, ընթացիկ եզրակացությունը ստանալուց հետո՝ 30 օրվա ընթացքում, Հաշվեքննիչ պալատին տրամադրում է ընթացիկ եզրակացությունում ամրագրված անհամապատասխանության, խեղաթյուրման վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն: Սակայն, 2019թ. ապրիլի 22-ին ՀՀ էներգետիկ ենթակառուցվածքների և բնական պաշարների նախարարության կողմից ներկայացված թիվ 01/08ԷդՇ/2579-19 գրությամբ, ինչպես նաև ի լրումն նշված գրության «Բարձրավոլտ էլեկտրական ցանցեր» ՓԲԸ-ի կողմից ներկայացված դիրքորոշմամբ՝ «Կովկասյան էլեկտրահաղորդման ցանց» վարկային և դրամաշնորհային ծրագրերի առնչությամբ Հաշվեքննիչ պալատի կողմից հաշվեքննությամբ արձանագրված անհամապատասխանություններին և այլ փաստերին, ներկայացված առաջարկություններին անդրադարձ չի կատարվել։

ԱՌԱՋԱՐԿՈՒԹՅՈՒՆՆԵՐ


ՀՀ տարածքային կառավարման և ենթակառուցվածքների նախարարությանը՝

ԿԷՑ Ծրագրերի շրջանակներում պլանավորված ժամկետում, քանակով և որակով գործընթացների իրականացման մասով․

Ա/  Վարկային համաձայնագրերի/պայմանագրի մասհանման վերջնաժամկետների երկարաձգման մասով միջոցներ ձեռնարկել վարկերի մասհանումների վերջնաժամկետները և մարման ժամկետները երկարաձգելու ուղղությամբ:
Գ/ Մրցութային փաստաթղթերի փաթեթի պատրաստման, նախաորակավորված հայտատուներին դրանց տրամադրման ու մրցույթի հայտարարման մասով միջոցներ ձեռնարկել․
· ՄՓՓ սահմանված կարգով հաստատելու, նախաորակավորված հայտատուներին տրամադրելու, մրցույթը հայտարարելու ուղղությամբ,
· գնահատել, թե Խորհրդատուին արված առաջարկներից ստացվելիք օգուտները որքանո՞վ են համարժեք երկարաձգումների արդյունքում ֆինանսական և տնտեսական հատուցումներին։  

Ծրագրի 2020թ. և 2021թ. բյուջեի կատարողականները բավարար չափով  հիմնավորվելու մասով.

Միջոցներ ձեռնարկել խնայողության և ծախսային արդյունավետության սկզբունքների պահպանման, լրացուցիչ պարտավորավճարներից և հատուցման լրացուցիչ վճարներից խուսափելու նպատակով: 

ՏԿԵՆ-ի և ԲԷՑ-ի միջև հաղորդակցության առկայության և արդյունավետության մասով
ՏԿԵՆ-ում գործող կառավարման խորհրդի յուրաքանչյուր նիստում ներառել ԿԷՑ-Ծրագրերի առաջընթացի կամ դրա բացակայության վերաբերող հարցեր: 

Ծրագրի իրականացման վրա «ԲԷՑ» ՓԲԸ-ի ֆինանսական վիճակի ազդեցության մասով.

· Ծրագրի ֆինանսական վիճակի գնահատման համար վարել մուտքերի և ելքերի առանձնացված հաշվառում՝  հաշվեկշռում արտացոլելու և ըստ այդմ հետևանքները բացահայտելու ու կանխատեսումները ճշգրտելու համար:
· Կիրառել ներդրումների արդյունավետության գնահատումներ, ապագա տնտեսական օգուտների ներհոսքի և  արտահոսքի կանխատեսումներ:


Ընթացիկ եզրակացությունում ներկայացված վերոնշյալ առաջարկությունների հիման վրա մշակել և նախարարի հրամանով հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։

